
ԽՈՍՔԻ ԱԶԱՏՈՒԹՅԱՆ

         ՊԱՇՏՊԱՆՈՒԹՅԱՆ ԿՈՄԻՏԵ   
ՀԱՅԱՍՏԱՆՈՒՄ ԽՈՍՔԻ ԱԶԱՏՈՒԹՅԱՆ ՎԻՃԱԿԻ ԵՎ ԼՐԱԳՐՈՂՆԵՐԻ 

ՈՒ ԶԼՄ-ՆԵՐԻ ԻՐԱՎՈՒՆՔՆԵՐԻ ԽԱԽՏՈՒՄՆԵՐԻ ՄԱՍԻՆ

Խոսքի ազատության պաշտպանության կոմիտեի 2018թ. առաջին եռամսյակային զեկույց (հունվար-մարտ)
Խոսքի ազատության պաշտպանության կոմիտեն պարբերաբար հանրությանն է ներկայացնում իր զեկույցները՝ հայաստանյան լրատվամիջոցների եւ դրանց աշխատակիցների գործունեության միջավայրի ու խնդիրների, խոսքի ազատության վիճակի, ԶԼՄ-ների եւ լրագրողների իրավունքների խախտումների մասին։ Սույն զեկույցում արտացոլված են 2018 թվականի առաջին եռամսյակի տվյալները:

Զեկույցում տեղ գտած փաստերի հավաքագրման աղբյուր են հանդիսացել. 

- ԽԱՊԿ-ի «թեժ գծով» ստացված ահազանգերը,

- ԽԱՊԿ-ի փորձագետների հանդիպումներն ու զրույցները ԶԼՄ-ների աշխատակիցների հետ,

- պետական մարմիններին ուղարկված պաշտոնական հարցումների պատասխանները, 

- ԶԼՄ-ների ներգրավվածությամբ դատական գործերի նյութերը,

- գործընկեր լրագրողական կազմակերպությունների տարածած նյութերը,

- ԶԼՄ-ների հրապարակումները։     

ՀԱՄԱՌՈՏ ԱՄՓՈՓՈՒՄ

2018 թ. առաջին եռամսյակը խոսքի ազատության, տեղեկություններ ստանալու և տարածելու իրավունքի, լրագրողական գործունեության սահմանափակումներ նախատեսող օրենսդրական նախաձեռնությունների բուռն ժամանակաշրջան էր։ Ընդդեմ լրատվամիջոցների այս արշավի մեկնարկ կարող է համարվել հունվարին «Կառավարության կառուցվածքի և գործունեության մասին» ՀՀ օրենքի նախագծի շրջանառության մեջ դնելը, որով նախատեսվում էր գործադիր իշխանության բարձրագույն մարմնի նիստերն անցկացնել դռնփակ։ Թեև ԶԼՄ-ները, լրագրողական կազմակերպությունները, քաղաքացիական հասարակության մյուս կառույցները սուր քննադատությամբ արձագանքեցին այդ քաղաքական որոշմանը, սակայն փետրվարի 1-ին կառավարությունը հավանություն տվեց այս փաստաթղթին, իսկ մարտի 23-ին Ազգային ժողովն իր արտահերթ նիստին ընդունեց այս օրենքը։ 
Գործադիր իշխանության որդեգրած փակ աշխատաոճը վարակիչ ազդեցություն ունեցավ մյուս կառույցների համար։ Փետրվարի 19-ին Երևանի քաղաքապետարանը մտադրություն հայտնեց «կանոնակարգել» իր վարչական շենքերում լրագրողների աշխատանքը։ Իրականում այդ առնչությամբ պատրաստված առաջարկությունները նախատեսում էին ԶԼՄ-ների ներկայացուցիչների տեղաշարժման և մասնագիտական գործունեություն իրականացնելու խիստ սահմանափակումներ։ 
Դրա համար պատրվակ ծառայեց նույն օրը՝ փետրվարի 19-ին տեղի ունեցած միջադեպը, երբ ավագանու ընդդիմադիր «Երկիր ծիրանի» խմբակցության ղեկավար Զարուհի Փոստանջյանի հրավիրած լրագրողների կողմից իրականացվող նկարահանումներն անթույլատրելի համարվեցին և արգելվեցին։ Քաղաքապետարանի աշխատակազմի առաջարկած «կանոնակարգումները» լրագրողական հանրության համար անսպասելիորեն օրենքի ուժ ստացան. դրանք ներառվեցին Ազգային ժողովի մարտի 23-ի արտահերթ նիստին ընդունած «Երեւան քաղաքում տեղական ինքնակառավարման մասին» ՀՀ օրենքում փոփոխություններ եւ լրացումներ կատարելու մասին» օրենքում։ Արձագանքելով այս գործընթացին՝ 10 լրագրողական կազմակերպություններ իրենց հայտարարությամբ նշեցին, որ ԶԼՄ-ների աշխատանքը սահմանափակող նոր օրենքը հակասում է ՏԻՄ-երի գործունեության թափանցիկության սկզբունքներին։ 
ԱԺ վերոհիշյալ նիստին ընդունվեց «Հեռուստատեսության և ռադիոյի մասին»   ՀՀ օրենքում լրացումներ և փոփոխություններ կատարելու մասին» օրենքի  նախագիծը։ Սա նույնպես անակնկալ էր լրագրողական հանրության համար, քանի որ  2017-ի նոյեմբերի 16-ին կառավարությունը հավանության էր արժանացրել «Հեռուստատեսության և ռադիոյի մասին» նոր օրենքի նախագիծը և որոշել էր այն ուղարկել խորհրդարան։ Մինչդեռ Ազգային ժողովում հայտնվեց գործող օրենքում լրացումներ և փոփոխություններ կատարելու օրինագիծ, որը միանգամայն այլ փաստաթուղթ է և լուծում է ընդամենը մեկ՝ 2015-ին ընդունված Սահմանադրությանը համապատասխանեցնելու խնդիր։ Ըստ այդմ՝ Հեռուստատեսության և ռադիոյի հանձնաժողովը կազմված է լինելու 7 անդամից, որոնց նշանակում է Ազգային ժողովը, իսկ Հանրային հեռուստառադիոընկերության խորհուրդը կունենա 5 անդամ, որոնց մրցութային կարգով կնշանակի վարչապետը։ Ինչ վերաբերում է տարիների ընթացքում ոլորտում կուտակված բազմաթիվ լուրջ խնդիրներին, ապա դրանք մնում են չլուծված։ 
2018 թ. հունվար-մարտ ամիսներին ԽԱՊԿ-ը շարունակել է դիտարկել լրագրողների և լրատվամիջոցների իրավունքների վիճակը և ստացել է հետևյալ արդյունքները։ Եռամսյակի ընթացքում ԶԼՄ-ների աշխատակիցների նկատմամբ ֆիզիկական բռնության դեպքեր չեն արձանագրվել։ Տարատեսակ ճնշումների և խոչընդոտումների դեպքերը 12-ն են, տեղեկություններ ստանալու և տարածելու իրավունքի խախտումների քանակը՝ 14-ը։  
Առաջին եռամսյակի ընթացքում լրագրողների ու լրատվամիջոցների ներգրավվածությամբ 9 նոր դատական գործ է գրանցվել։ Դրանցից 3-ը ՀՀ քաղաքացիական օրենսգրքի 1087.1 հոդվածով նախատեսված՝ վիրավորանքի եւ զրպարտության հիմքով են, 4-ը՝ տեղեկատվություն տրամադրելուն պարտավորեցնելու, 1-ը՝ լրատվամիջոցի իրավունքը խախտող գործողությունները դադարեցնելու պահանջով, 1-ը՝ ֆինանսատնտեսական վեճ է։  
ԼՐԱՏՎԱՄԻՋՈՑՆԵՐԻ ԳՈՐԾՈՒՆԵՈՒԹՅԱՆ ՄԻՋԱՎԱՅՐԸ

2018 թ. առաջին եռամսյակը համեմատաբար հանդարտ ժամանակահատված էր լրագրողների համար նախևառաջ նրանց նկատմամբ ֆիզիկական բռնությունների բացակայության առումով։ Նվազել են նաև ԶԼՄ-ների և նրանց աշխատակիցների մասնագիտական գործունեության խոչընդոտումների դեպքերը։ Միեւնույն ժամանակ, խիստ մտահոգիչ են լրատվամիջոցներին օրենսդրական փոփոխությունների միջոցով կաշկանդելու, նրանց ազատությունն անհիմն սահմանափակելու նախաձեռնությունները։ 
Այսպես, փետրվարի 1-ին ՀՀ կառավարությունը հավանության արժանացրեց 

և Ազգային ժողովին ներկայացրեց «Կառավարության կառուցվածքի և գործունեության մասին» ՀՀ օրենքի նախագիծը, որն արժանացավ լրագրողական հանրության և քաղաքացիական հասարակության խիստ քննադատությանը։ Մասնավորապես, բուռն քննարկման արժանացավ օրինագծի 10-րդ հոդվածի 16-րդ և 17-րդ կետերը՝ համաձայն որոնց ՀՀ նորընտիր նախագահի պաշտոնը ստանձնելու օրվանից ի վեր կառավարության նիստերն անցկացվելու են դռնփակ, իսկ նախարարներին արգելվում է առանց վարչապետի թույլտվության տեղեկատվություն հրապարակել այդ նիստերում ընդգրկված որեւէ հարցի քննարկման ընթացքի մասին։

Մինչ այդ կառավարությունում հավատարմագրված լրագրողները նիստերին հետևում էին շենքում հատկացված հատուկ սենյակից՝ ուղիղ հեռարձակմամբ, իսկ նիստից հետո հնարավորություն էին ունենում հարցեր ուղղել նախարարներին։ Այսուհետ ԶԼՄ-ների ներկայացուցիչները զրկվում են այդ հնարավորությունից։  
Ընդ որում՝ փակ գործելաոճին անցնելը իշխանությունները ներկայացրեցին որպես ժողովրդավարության դրսևորում` նշելով թե դռնփակ նիստերը հնարավորություն են տալիս կառավարության անդամներին անկաշկանդ աշխատել։  Մինչդեռ այս պատճառաբանությամբ քողարկվում էր տեղեկատվության ազատության անհիմն սահմանափակումը և այս առումով փաստաթղթի հետադիմական լինելը։ 
Խնդրով մտահոգված լրագրողական 10 կազմակերպություններ, Խոսքի ազատության պաշտպանության կոմիտեի նախաձեռնությամբ, հանդես եկան հայտարարությամբ՝ պահանջելով վերանայել վերոհիշյալ դրույթները։ Սակայն Ազգային ժողովը, անտեսելով լրագրողական հանրության փաստարկները, մարտի 23-ի արտահերթ նիստին ընդունեց օրինագիծը, իսկ մեկ շաբաթ անց օրենքն ստորագրեց ՀՀ գործող նախագահը։ 
Նիստերը դռնփակ անցկացնելու կառավարության որոշումը վատ օրինակ դարձավ իշխանության այլ կառույցների համար։ Մասնավորապես, Երևանի քաղաքապետ Տարոն Մարգարյանը փետրվարի 19-ին բարձրացրեց քաղաքապետարանի վարչական շենքերում լրագրողների աշխատանքի «կանոնակարգման» (իրականում՝ սահմանափակման) հարցը։ Որպես դրա պատրվակ՝ օգտագործվեց նույն օրը տեղի ունեցած այն միջադեպը, երբ ավագանու «Երկիր Ծիրանի» խմբակցության ղեկավար Զարուհի Փոստանջյանի հրավիրած՝ «Ազատություն» ռադիոկայանի և «Ա1+» հեռուստաընկերության աշխատակիցների նկարահանումները քաղաքապետարանի վարչական շենքում համարվեցին անթույլատրելի և դադարեցվեցին։ Այդ լրատվամիջոցների տեսախցիկները արձանագրել էին սենյակներից մեկում թղթախաղով զբաղվող անձանց, ինչից հետո քաղաքապետարանի տեղեկատվության և հասարակայնության հետ կապերի վարչության պետ Արթուր Գևորգյանը ոստիկանների ուղեկցությամբ լրագրողներին դուրս էր հրավիրել շենքից՝ հղում անելով ինչ-որ ներքին կանոնակարգի։ Միջադեպից հետո ԽԱՊԿ-ը գործընկեր 8 լրագրողական կազմակերպությունների հետ հանդես եկավ հայտարարությամբ՝ պահանջելով իրավապահներից քրեական գործ հարուցել լրագրողական գործունեությունը խոչընդոտելու դեպքի առնչությամբ, իսկ քաղաքապետից՝ խիստ պատասխանատվության ենթարկել վերոհիշյալ պաշտոնյային: 

Սակայն լրագրողների աշխատանքի համար բարենպաստ պայմաններ ստեղծելու փոխարեն քաղաքային իշխանությունը ձեռնարկեց ԶԼՄ ներկայացուցիչների աշխատանքի սահմանափակման գործընթաց։ Մասնավորապես, լրագրողական կազմակերպությունների փաստարկն առ այն, որ նախատեսվող քայլերը չեն համապատասխանում ՀՀ Սահմանադրության 42-րդ եւ 51-րդ հոդվածների չափանիշներին եւ հակասում են «Տեղական ինքնակառավարման մասին» «Զանգվածային լրատվության մասին» եւ «Տեղեկատվության ազատության մասին» օրենքների մի շարք դրույթներին, քաղաքապետարանը, կարծես թե, ընկալեց և  խորհրդարանական մեծամասնության միջոցով «Երևան քաղաքում տեղական ինքնակառավարման մասին» ՀՀ օրենքում լրացումներ և փոփոխություններ նախաձեռնեց։ Այդ օրենքը, որով ըստ էության լրագրողների հավատարմագրման և գործունեության կոշտ պայմաններ է սահմանվում, ընդունվեց ԱԺ նույն՝ մարտի 23-ի արտահերթ նիստին, ընդ որում՝ գործող ընթացակարգի բացահայտ խախտմամբ։ Այսուհետ ավագանու նիստերին լրագրողները կարող են հետեւել միայն իրենց համար նախատեսված հատուկ սենյակից՝ ուղիղ հեռարձակմամբ։ Իսկ առանձին դեպքերում դահլիճ մուտք գործելու թույլտվություն կարող է տալ քաղաքապետը կամ նիստը վարողը։ 
Ի պատասխան այս ամենի՝ լրագրողական կազմակերպությունները հայտարարեցին, որ նախաձեռնելու են գործընթաց եւ իրականացնելու են բոլոր հնարավոր քայլերը՝ նշված օրենքների հետադիմական դրույթները չեղարկելու նպատակով, և այդ առումով ձգտելու են ստանալ հասարակության բոլոր շահագրգիռ կառույցների եւ անհատների, ինչպես նաեւ միջազգային կազմակերպությունների աջակցությունը։ 
Խնդրահարույց էր նաև մարտի 23-ի ԱԺ արտահերթ նիստին ընդունած 
«Հեռուստատեսության և ռադիոյի մասին ՀՀ օրենքում փոփոխություններ և լրացումներ կատարելու մասին» օրենքի նախագիծը: Նախորդ տարվա նոյեմբերի 16-ին կառավարությունը հավանություն տվեց և որոշեց խորհրդարան ուղարկել «Հեռուստատեսության և ռադիոյի մասին» նոր օրենքի նախագիծ
։ Այդ փաստաթղթի առնչությամբ լրագրողական կազմակերպությունները հանդես եկան հայտարարություններով և հայտնեցին իրենց մտահոգությունը՝ նշելով, որ այն չի անդրադառնում ոլորտի բազմաթիվ խնդիրներին, որոնք կուտակվել ու խորացել են տարիների ընթացքում՝ լուծում չստանալով ոչ օրենսդրական, ոչ էլ պրակտիկ քաղաքականության մակարդակներում։ Մասնավորապես, գործող օրենքից այդ օրինագիծ անցած անընդունելի պայմանների հետեւանքով գրեթե անհնարին է դառնում թվային հեռարձակման մասնավոր ցանցի՝ մուլտիպլեքսի ստեղծումը։ Չի լուծվում մարզերում գործող 10-ից ավելի տեղական հեռուստաընկերությունների հարցը, որոնք 2010 թվականի քաղաքականացված եւ անարդար մրցույթների հետեւանքով դուրս մնացին թվայնացման գործընթացից եւ ստիպված են շարունակել գործել անալոգային ռեժիմով՝ կորցնելով լսարանն ու գովազդատուներին։
Լրագրողական կազմակերպությունների հայտարարություններից հետո նոր օրենքի նախագիծը չուղարկվեց խորհրդարան, ավելին՝ տեղի ունեցան քննարկումներ փաստաթղթի հեղինակների հետ։ Սակայն Ազգային ժողովում հայտնվեց միանգամայն այլ՝ գործող օրենքում փոփոխություններ և լրացումներ կատարելու մասին օրինագիծ, որն ընդամենը հեռարձակման ոլորտը կարգավորող օրենքը պետք է համապատասխանեցներ նոր Սահմանադրությանը։ Ըստ այդ փոփոխությունների՝ եթե մինչ այժմ Հեռուստատեսության և ռադիոյի հանձնաժողովի անդամների կեսին նշանակում էր ՀՀ նախագահը, մյուս կեսին՝ ԱԺ-ն, ապա այժմ այդ 7 անդամներին էլ ընտրում է ԱԺ-ն՝ ձայների 3/5-րդով։ Բացի այդ՝ եթե նախկինում Հանրային հեռուստառադիոընկերության խորհրդի անդամներին մրցութային կարգով նշանակում էր ՀՀ նախագահը, ապա այժմ այդ գործառույթը վերապահված է վարչապետին։  
2018-ի առաջին եռամսյակում ԶԼՄ-ներին վերաբերող ևս երկու օրենսդրական փոփոխություններ են նախաձեռնվել, որոնք ի տարբերություն վերը նշվածների, ընդհանուր առմամբ դրական արձագանք են ստացել լրագրողական հանրության  շրջանում։ Մասնավորապես, վերանայվել են Վարչական դատավարության օրենսգրքի՝ դատական նիստերը տեսա և լուսանկարահանելուն վերաբերող դրույթները։ Փետրվարի 8-ին Ազգային ժողովն ընդունեց օրենսգրքում փոփոխություն և լրացում կատարելու մասին օրինագիծը՝ համաձայն որի այսուհետ վարչական գործերով դատական նիստերի լուսանկարահանման, տեսաձայնագրման համար անհրաժեշտ է ոչ թե դատավարության մասնակցի միջնորդության հիման վրա դատարանի թույլտվությունը, այլ կողմերի համաձայնությունը։ Ընդ որում՝ եթե դատավարության մասնակից վարչական մարմինը համաձայնություն չի տալիս, ապա  նա պարտավոր է հիմնավորել, որ նման սահմանափակումը անհրաժեշտ է պետական անվտանգության, հանցագործությունների կանխման կամ բացահայտման, հասարակական կարգի, առողջության և բարոյականության կամ այլոց հիմնական իրավունքների և ազատությունների պաշտպանության համար: 
Բացի այդ՝ մարտի 1-ին կառավարության հավանությանն է արժանացել «Հայաստանի  քրեական օրենսգրքում փոփոխություններ կատարելու մասին» օրինագիծը, որով  առաջարկվում է վերանայել Քրեական օրենսգրքի 164-րդ հոդվածի («Լրագրողի օրինական մասնագիտական գործունեությանը խոչընդոտելը») երրորդ մասը։ Գործող դրույթի համաձայն՝ լրագրողի մասնագիտական օրինական գործունեությանը խոչընդոտելու առավել վտանգավոր տեսակի համար քրեական պատասխանատվություն է նախատեսում միայն այն դեպքում, երբ առկա են հոդվածի 1-ին և 2-րդ մասերում նշված պայմանները միաժամանակ։ Այսինքն՝ անձը և՛ խոչընդոտել է լրագրողի օրինական գործունեությունը, և՛ այդ նույնն արել է՝ հանդիսանալով պաշտոնյա։ Առաջարկվող փոփոխությամբ հոդվածի 3-րդ մասը (եթե խոչընդոտումները կատարվել են լրագրողի կամ նրա մերձավորի կյանքի կամ առողջության համար վտանգավոր բռնություն գործադրելով կամ դա գործադրելու սպառնալիքով`պատժվում են ազատազրկմամբ`երեքից յոթ տարի ժամկետով) կարող է կիրառվել առանձին՝ կամ առաջին, կամ երկրորդ մասի առկայության դեպքում։    
Հունվար-մարտ ամիսներին ԽԱՊԿ-ը շարունակել է դիտարկել լրագրողների եւ օպերատորների նկատմամբ լայնածավալ բռնություններով եւ մասնագիտական գործունեության խոչընդոտումներով զուգորդված՝ 2015թ. հունիսի 23-ին Երեւանի Բաղրամյան պողոտայում (#ElectricYerevan) եւ 2016թ. հուլիսի երկրորդ կեսին մայրաքաղաքի Խորենացի փողոցում եւ Սարի թաղում տեղի ունեցած իրադարձություններին վերաբերող քրեական գործերը։ Հատուկ քննչական ծառայության պաշտոնական կայքում տեղադրված հաղորդագրությունների ուսումնասիրությունից հետո ԽԱՊԿ-ն արձանագրել է, որ այս գործերում նկատելի առաջընթաց չկա. դիտարկվող ժամանակահատվածում նոր մեղադրյալներ կամ կասկածյալներ ի հայտ չեն եկել։ ԽԱՊԿ-ի՝ ՀՔԾ-ին ուղղված գրավոր հարցմանն ի պատասխան՝ վերոհիշյալ կառույցից հայտնեցին, որ նախաքննությունը շարունակվում է։ 

2018-ի առաջին եռամսյակի առանձնահատկություններից մեկն այն է, որ այդ շրջանում լրագրողների նկատմամբ ֆիզիկական բռնություններ տեղի չեն ունեցել, նվազել են նաև տարատեսակ ճնշումների դեպքերը։ Միաժամանակ ավելացել են տեղեկություններ ստանալու եւ տարածելու իրավունքի խախտումները, ինչն ամենայն հավանականությամբ իշխանությունների որդեգրած «փակ ռեժիմի» գործելաոճի տրամաբանական շարունակությունն է։ Բոլոր քանակական տվյալներն ու փաստերը ներկայացվում են ստորև։ 
ԼՐԱԳՐՈՂՆԵՐԻ ՈՒ ԼՐԱՏՎԱՄԻՋՈՑՆԵՐԻ ԻՐԱՎՈՒՆՔՆԵՐԻ ԽԱԽՏՈՒՄՆԵՐ

2018 թ. առաջին եռամսյակի ընթացքում լրագրողների եւ լրատվամիջոցների իրավունքների խախտումները ներկայացնում ենք ըստ ԽԱՊԿ-ի հետեւյալ դասակարգման. 
· ֆիզիկական բռնություններ լրագրողների նկատմամբ,

· ճնշումներ լրատվամիջոցների եւ դրանց աշխատակիցների նկատմամբ,

· տեղեկություններ ստանալու եւ տարածելու իրավունքի խախտումներ:

ԽԱՊԿ-ի այս դասակարգումը որոշ չափով պայմանական է: Մասնավորապես,  երբեմն տեղեկություններ ստանալուն եւ տարածելուն խոչընդոտելն ուղեկցվում է լրագրողի նկատմամբ բռնությամբ: Նման փաստերը վերագրված են խախտման այն տեսակին, որին, զեկույցի հեղինակների կարծիքով, առավել մոտ են: Այսուհանդերձ, կիրառված դասակարգումը հնարավորություն է տալիս առավել ամփոփ եւ ակնառու ներկայացնել լրագրողների ու ԶԼՄ-ների իրավունքների խախտումների ընդհանուր պատկերը:

 Ս. թ. հունվար-մարտ ամիսներին, ինչպես արդեն նշել ենք, լրագրողների դեմ ֆիզիկական բռնությունների դեպքեր չեն արձանագրվել, ուստի համապատասխան ենթաբաժնում կներկայացվեն միայն նախորդ ժամանակահատվածներում տեղի ունեցած միջադեպերի հետ կապված զարգացումները։ Առաջին եռամսյակում նվազել է նաեւ ԶԼՄ-ների եւ դրանց աշխատակիցների նկատմամբ տարատեսակ ճնշումների քանակը. արձանագրվել է 12 փաստ, ինչը 20-ով քիչ է, քան 2017-ի նույն ժամանակահատվածում։ Իսկ տեղեկություններ ստանալու եւ տարածելու իրավունքի խախտումները, նույն համեմատությամբ, աճել են 9-ով եւ հասել 14-ի։ Ստորեւ ներկայացնում ենք 2017 եւ 2018 թվականների առաջին եռամսյակների տվյալները՝ աղյուսակով։ 
2017 եւ 2018 թթ. առաջին եռամսյակներին տեղի ունեցած խախտումների քանակական տվյալները

	Խախտումների տեսակները 
	2017 թ. 

1-ին եռամսյակ
	2018 թ. 

1-ին եռամսյակ

1. Ֆիզիկական բռնություններ լրագրողների նկատմամբ

Թեեւ 2018 թ. առաջին եռամսյակի ընթացքում լրագրողների նկատմամբ ֆիզիկական բռնություններ չեն արձանագրվել, այդուհանդերձ ԽԱՊԿ-ը շարունակել է հետեւել նախկինում տեղի ունեցած դեպքերին վերաբերող նոր զարգացումներին։ Դրանք ներկայացնում ենք ժամանակագրական կարգով։  

Փետրվարի 1-ին ՀՀ վճռաբեկ դատարանը մերժել է վարույթ ընդունել Հատուկ քննչական ծառայության բողոքն ընդդեմ Վերաքննիչ քրեական դատարանի 2017 թ. սեպտեմբերի 1-ին կայացրած որոշման, որով բեկանվել էր առաջին ատյանի դատարանի վճիռը՝ «Հրապարակ» թերթի լրագրող Վահե Մակարյանի նկատմամբ ԱԺ նախկին պատգամավոր Ռուբեն Հակոբյանի կողմից բռնություն կիրառելու առթիվ քրեական գործի կարճման վերաբերյալ։     
 Հիշեցնենք, որ այդ  բռնության դեպքը տեղի է ունեցել 2016 թ. դեկտեմբերի 7-ին: Հատուկ քննչական ծառայությունում հարուցված քրեական գործը 2017 թ. փետրվարի 9-ին կարճվել է՝ հանցակազմի բացակայության հիմքով
:  
 Վահե Մակարյանը ՀՔԾ-ի այս որոշումը բողոքարկել էր դատախազությունում, այնուհետեւ՝ Երևանի Արաբկիր և Քանաքեռ-Զեյթուն վարչական շրջանների ընդհանուր իրավասության դատարանում։ Մերժում ստանալով՝ նա դիմել է վերաքննիչ ատյան։ 2017 թ. սեպտեմբերի 1-ին ՀՀ վերաքննիչ քրեական դատարանը բավարարել է լրագրողի բողոքը՝ բեկանելով առաջին ատյանի դատարանի վճիռը։ Այս որոշման դեմ ՀՔԾ-ն բողոք էր ներկայացրել ՀՀ վճռաբեկ դատարան։ 

Փետրվարի 5-ին Երևանի ընդհանուր իրավասության դատարանում (Կենտրոն և Նորք-Մարաշ վարչական շրջանների նստավայր) տեղի ունեցավ  «Ազատություն» ռադիոկայանի եւ «Araratnews.am» լրատվական կայքի լրագրողներ Սիսակ Գաբրիելյանի եւ Շողիկ Գալստյանի մասնագիտական գործունեությունը խոչընդոտած անձանց՝ Լեւոն Գասպարյանի և Ջուլիետա Կոկոլյանի գործով դատական նիստը։ 

Հիշեցնենք, որ 2017թ. ապրիլի 2-ին՝ Ազգային ժողովի ընտրությունների օրը, ՀՀԿ պատգամավորության թեկնածու Հակոբ Բեգլարյանի՝ Երեւանի Կոնդ թաղամասի Ռուսթավելու 15 հասցեում գտնվող շտաբի մոտ բռնություն է գործադրվել «Ազատություն» ռադիոկայանի լրագրող Սիսակ Գաբրիելյանի, «Araratnews.am» լրատվական կայքի թղթակից Շողիկ Գալստյանի նկատմամբ (մանրամասները՝ ԽԱՊԿ 2017 թ. տարեկան զեկույցում, տե՛ս www.khosq.am կայքի «Զեկույցներ» բաժնում): Վերջինիս շահերը ներկայացնում է ԽԱՊԿ-ի իրավաբանը։
Դատական նիստի ընթացքում դատավորը որոշել է հետախուզում հայտարարել  Շողիկ Գալստյանի աշխատանքը խոչընդոտելու մեջ մեղադրվող Ջուլիետա Կոկոլյանի նկատմամբ
։ Ամբաստանյալի պաշտպանը պարբերաբար դատարանին տեղեկացրել է, որ Կոկոլյանն առողջական խնդիրներ ունի, հաճախակի տեղափոխվում է հիվանդանոց: Դատարանն ամբաստանյալի առողջական խնդիրների վերաբերյալ փաստաթղթեր է պահանջել, սակայն դրանք չեն ներկայացվել։
Մինչև Ջուլիետա Կոկոլյանին հայտնաբերելը դատարանը որոշել է նրա նկատմամբ գործի վարույթը կասեցնել և առանձին վարույթում շարունակել մյուս ամբաստանյալի՝ Լևոն Գասպարյանի վերաբերյալ քննությունը։ Գործով դատական նիստեր են տեղի ունեցել մարտի 2-ին, 13-ին և 19-ին։ Հաջորդ դատական նիստը նշանակվել է ապրիլի 5-ին։   

Փետրվարի 23-ին մեղադրական եզրակացությամբ Լոռու մարզի ընդհանուր իրավասության դատարան է ուղարկվել «Լոռի TV» ՍՊ ընկերության տնօրեն, լրագրող Նարինե Ավետիսյանի մասնագիտական օրինական գործունեությունը խոչընդոտելու դեպքի առթիվ հարուցված քրեական գործը
: 
Հիշեցնենք, որ 2017թ. սեպտեմբերի 28-ին Նարինե Ավետիսյանը, տեղեկություն ստանալով, որ հորդառատ անձրեւի պայմաններում քաղաքի Սուրբ Աստվածածին եկեղեցուն կից կամրջի վրա ասֆալտապատում է իրականացվում, մեկնել է այդ վայր՝ լուսաբանելու կատարվող աշխատանքները: Նկարահանումներ կատարելու պահին «Շինպլյուս» շինարարական կազմակերպության ղեկավար Տիգրան Նազարյանն իր աշխատակիցների հետ հարձակվել է Նարինե Ավետիսյանի վրա, ոլորել թևերը, նրան գցել գետնին ու խլել հեռախոսը, ջնջել կատարած լուսանկարները
։ Նարինե Ավետիսյանի հաղորդման հիման վրա սեպտեմբերի 29-ին Քննչական կոմիտեի Լոռու մարզային քննչական վարչությունում հարուցվել է քրեական գործ՝ ՀՀ քրեական օրենսգրքի 164-րդ հոդվածի 1-ին մասով: 

Հոկտեմբերի 9-ին եւ 25-ին մեղադրանք է առաջադրվել համապատասխանաբար «Շին պլյուս» ՍՊ ընկերության տնօրեն Տիգրան Նազարյանին եւ նույն ընկերության վարորդ Վրեժ Խաչատրյանին։ Նրանք իրենց մեղավոր չեն ճանաչել: 

2018թ. փետրվարի 27-ին դատարանը գործն ընդունել է վարույթ։ Առաջին դատական նիստը տեղի է ունեցել մարտի 22-ին։ Դռնբաց նիստի ընթացքում սահմանափակվել է այն լուսաբանելու նպատակով դահլիճում  ներկա ԶԼՄ-ների ներկայացուցիչների աշխատանքը
։ Դատավորը կողմերից հետաքրքրվել է՝ համաձա՞յն են նրանք, որ դատական նիստը տեսանկարահանվի։ Ամբաստանյալներն ու նրանց պաշտպանը դեմ են եղել։ Դատավորն արգելել է տեսանկարահանել ամբաստանյալներին ու նրանց պաշտպանին, իսկ դատական նիստից թույլ է տվել տեսանկարահանում իրականացնել միայն առաջին 5 րոպեների ընթացքում:

Տուժող կողմի ներկայացուցիչ Արթուր Սաքունցը դատավորին ինքնաբացարկ առաջարկելու մտադրություն է հայտնել: Ինքնաբացարկի վերաբերյալ գրավոր միջնորդություն ներկայացնելու նպատակով նիստը հետաձգվել է և նշանակվել ապրիլի 30-ին։  
2. Ճնշումներ լրատվամիջոցների եւ դրանց աշխատակիցների նկատմամբ

2018 թ. առաջին եռամսյակի ընթացքում արձանագրվել է ԶԼՄ-ների եւ դրանց աշխատակիցների նկատմամբ ճնշումների 12 դեպք։ Նախորդ տարվա նույն ժամանակահատվածի համեմատ՝ դրանց քանակը նվազել է 20-ով։ Ճնշումների թվում են ԶԼՄ-ների ներգրավվածությամբ 5 նոր դատական գործերը, որոնցից 3-ը ՀՀ քաղաքացիական օրենսգրքի 1087.1 հոդվածով նախատեսված՝ վիրավորանքի եւ զրպարտության հիմքով են, 1-ը՝ լրատվամիջոցի իրավունքը խախտող գործողությունները դադարեցնելու պահանջով է, 1-ը՝ ֆինանսատնտեսական վեճ է։  Զեկույցի այս բաժնում տեղ են գտել նաեւ նախորդ տարիներին լրատվամիջոցների եւ լրագրողների ներգրավվածությամբ դատական գործերի զարգացումներն ու հանգուցալուծումները։  
Դիտարկվող ժամանակահատվածում ԶԼՄ-ների և դրանց աշխատակիցների նկատմամբ ճնշումների 4 դեպք իրագործվել է պետական պաշտոնյաների կամ նրանց ներկայացուցիչների կողմից, 2-ը՝ քաղաքական գործիչների կամ նրանց ներկայացուցիչների, 2-ը՝ շարքային քաղաքացիների, 2-ը՝ լրագրողների կամ լրատվամիջոցների, մեկը՝ մասնավոր ընկերության, 1-ը՝ դատավորի կողմից։  
Ստորեւ ներկայացնում ենք բոլոր մանրամասները` ժամանակագրական կարգով։

Հունվարի 11-ին լրագրող Արթուր Հովհաննիսյանը դատական հայց է ներկայացրել Երևանի ընդհանուր իրավասության դատարան (Կենտրոն և Նորք Մարաշ վարչական շրջանների նստավայր)՝ ընդդեմ ՀՀ առողջապահության նախարարության (3-րդ անձ է ճանաչվել «Առավոտ օրաթերթ» ՍՊԸ-ն)
։ Հունվարի 15-ին գործն ընդունվել է վարույթ։ Առաջին նախնական դատական նիստը նշանակվել է մայիսի 17-ին։ 
Հայցի առիթը նախարարության՝ իր պաշտոնական «Moh.am» կայքում հրապարակված «Պետք չէ ապավինել կեղծիքին. Շիրակի մարզի Այգաբաց համայնքի դպրոցում պատվաստումներ կատարելու փորձ չի եղել» տեղեկատվությունն է։ 
2017 թ. դեկտեմբերի 11-ին Արթուր Հովհաննիսյանը «Նոյյան տապան» լրատվական կենտրոնում որպես լրագրող հանդես է եկել ասուլիսով՝ նախորդ օրն իրեն հայտնի դարձած տեղեկատվության առնչությամբ՝ համաձայն որի Շիրակի մարզի Այգաբաց գյուղի դպրոցում մարդու պապիլոմա վիրուսի դեմ «Գարդասիլ» պատվաստանյութը տասներեքամյա աշակերտուհիներին պատվաստելու փորձը ձախողվել է, ծնողները դպրոցից «դուրս են հրավիրել» բուժաշխատողներին: Նույն օրը ՀՀ առողջապահության նախարարությունն իր պաշտոնական կայքում «Պետք չէ ապավինել կեղծիքին. Շիրակի մարզի Այգաբաց համայնքի դպրոցում պատվաստումներ կատարելու փորձ չի եղել» վերտառությամբ պաշտոնական տեղեկատվություն է հրապարակել։  

Հայցվորի կարծիքով, նախարարությունն այդ տեղեկատվությամբ զրպարտություն եւ վիրավորանք պարունակող մեղադրանք է հնչեցրել իր հասցեին: 

Հունվարի 12-ին ՀՀ վերաքննիչ քրեական դատարանում տեղի ունեցավ «Aravot.am» լրատվական կայքի թղթակից Հռիփսիմե Ջեբեջյանի՝ Երեւանի Մալաթիա-Սեբաստիա վարչական շրջանների ընդհանուր իրավասության դատարանի 2017 թ. նոյեմբերի 17-ին կայացրած որոշման դեմ բողոքի քննությունը: 
Հիշեցնենք, որ 2017 թ. մայիսի 14-ին՝ Երեւանի ավագանու ընտրությունների օրը, Մալաթիա-Սեբաստիա համայնքի 7/46 ընտրատեղամասում «Հայկական վերածնունդ» կուսակցությունը ներկայացնող հանձնաժողովի անդամ Արայիկ Գեւորգյանը վիրավորել էր «Aravot.am»-ի լրագրողին ու սպառնալիքներ հնչեցրել նրա նկատմամբ
: 
Դեպքի առնչությամբ Հռիփսիմե Ջեբեջյանը հաղորդում էր ներկայացրել ոստիկանության Երեւան քաղաքի վարչության Մալաթիայի բաժին, սակայն քրեական գործի հարուցումը մերժվել էր՝ «հանցագործության դեպքի բացակայության հիմքով»: Լրագրողը դիմել էր Երևանի Մալաթիա-Սեբաստիա վարչական շրջանի դատախազություն՝ բողոքարկելով այս որոշումը, բայց մայրաքաղաքի դատախազից էլ էր մերժում ստացել:  

Խոսքի ազատության պաշտպանության կոմիտեի աջակցությամբ Հռիփսիմե Ջեբեջյանը դիմել է Մալաթիա-Սեբաստիա վարչական շրջանի ընդհանուր իրավասության դատարան՝ բողոքարկելով քրեական գործ հարուցելը մերժելու մասին որոշումը եւ պահանջելով հանձնարարել վարույթն իրականացնող մարմնին շարունակել քրեական գործով քննությունը։ Դատարանը մերժել է բողոքը՝ լրագրողի մասնագիտական գործունեության խոչընդոտման փաստի բացակայության հիմնավորմամբ: Հռիփսիմե Ջեբեջյանը բողոքով դիմել էր վերադաս ատյան: Հունվարի 26-ին Վերաքննիչ քրեական դատարանը մերժել է լրագրողի բողոքը: Մարտի 29-ին Հռիփսիմե Ջեբեջյանը դիմել է ՀՀ վճռաբեկ դատարան: 
Հունվարի 15-ին Երևանի ընդհանուր իրավասության դատարանում (Արաբկիր և Քանաքեռ-Զեյթուն վարչական շրջանների նստավայր) տեղի ունեցավ «Իրազեկ քաղաքացիների միավորում» ՀԿ ծրագրերի համակարգող Դանիել Իոաննիսյանի՝ Քննչական կոմիտեի՝ անձնական և ընտանեկան գաղտնիք համարվող տեղեկությունները ապօրինի հավաքելու և լրատվության միջոցով տարածելու դեպքի առթիվ հարուցված քրեական գործը կասեցնելու որոշման դեմ բողոքի քննությունը: 
Հիշեցնենք, որ 2017 թ. մարտի 25-ին «Iravunk.com» կայքում «Քաղաքացիական ակտիվիստ Դանիել Իոաննիսյանի կենսագրության ուշագրավ դրվագները» հրապարակման մեջ ներկայացվել են Դանիել Իոաննիսյանի անձնական կյանքին և նրա ընտանիքին վերաբերող տվյալներ, որոնց տիրապետում են բացառապես ՀՀ ոստիկանությունը և Քննչական կոմիտեն։ Իոաննիսյանի հաղորդման հիման վրա ապրիլի 25-ին հարուցվել է քրեական գործ՝ ՀՀ քրեական օրենսգրքի 144-րդ հոդվածով։ Օգոստոսի 7-ին այն կասեցվել է:   
Դանիել Իոաննիսյանը դիմել է ՀՀ գլխավոր դատախազություն՝ բողոքարկելով Քննչական կոմիտեի՝ քրեական գործը կասեցնելու որոշումը, սակայն դատախազությունը այն մերժել է։ Նոյեմբերի 1-ին Դանիել Իոաննիսյանը բողոքով դիմել է Երևանի Արաբկիր և Քանաքեռ-Զեյթուն վարչական շրջանների ընդհանուր իրավասության դատարան։ 
Այս գործով դատական նիստ է տեղի ունեցել նաև փետրվարի 19-ին: Հաջորդ նիստը նշանակվել է ապրիլի 9-ին: 
 Հունվարի 17-ին ՀՀ վերաքննիչ քաղաքացիական դատարանում շարունակվեց «Հիմնադիր խորհրդարան» նախաձեռնության անդամ Ժիրայր Սեֆիլյանի՝ Երեւանի Աջափնյակ եւ Դավթաշեն վարչական շրջանների ընդհանուր իրավասության դատարանի՝ Ժիրայր Սեֆիլյանն ընդդեմ «Արմենիա Թի-Վի» ՓԲԸ-ի, նույն հեռուստաընկերության «Սուր անկյուն» հաղորդաշարի հեղինակ ու վարող Վահե Ղազարյանի եւ լրագրող Նելլի Հարությունյանի գործով 2017 թ. օգոստոսի 11-ի վճռի դեմ բողոքի քննությունը: 
Հիշեցնենք, որ հայցի առիթ է դարձել Ժիրայր Սեֆիլյանի ձերբակալությունից օրեր առաջ՝ 2016 թ. հունիսի 12-ին, «Արմենիա» հեռուստաընկերության «Սուր անկյուն» հաղորդման մեջ ներկայացված նրա մասին տեսանյութը, որում զետեղված տեղեկությունները հայցվորը համարում է զրպարտություն (մանրամասները՝ ԽԱՊԿ 2016, 2017 թթ. տարեկան զեկույցներում, տե՛ս www.khosq.am կայքի «Զեկույցներ» բաժնում)։ 
Հունվարի 25-ին վերաքննիչ դատարանը որոշել է բողոքը մերժել՝ Երևանի Աջափնյակ և Դավթաշեն վարչական շրջանների ընդհանուր իրավասության դատարանի վճիռը թողնելով օրինական ուժի մեջ: Այս որոշման դեմ փետրվարի 28-ին Ժիրայր Սեֆիլյանի ներկայացուցիչ Տիգրան Հայրապետյանը բողոք է ներկայացրել ՀՀ վճռաբեկ դատարան։ 
Հունվարի 17-ին Երևանի ընդհանուր իրավասության դատարանում (Կենտրոն և Նորք-Մարաշ վարչական շրջանների նստավայր) շարունակվեց փաստաբան Ղևոնդ Պապոյանն ընդդեմ «Փաստինֆո» լրատվական գործակալության և քաղաքացի Ջուլիետա Հակոբյանի գործով հերթական դատական նիստը։ 

Հիշեցնենք, որ հայցադիմումի առիթը 2017 թ. մարտի 1-ին «Pastinfo.am» կայքում հրապարակված և  «Ֆեյսբուք» սոցիալական  ցանցի միջոցով տարածված՝ «Տարեց կինը բողոքել է փաստաբանի դեմ՝ պահանջելով վճարված գումարը. փաստաբանն արձագանքում է» վերնագրով հոդվածն է: Հայցվորը պահանջում է հերքել տեղեկատվությունը, որը, իր կարծիքով, զրպարտություն է, և որպես փոխհատուցում վճարել մեկ միլիոն դրամ (մանրամասները՝ ԽԱՊԿ 2017 թ. տարեկան զեկույցներում, տե´ս www.khosq.am, «Զեկույցներ» բաժնում)։ 

Հունվարի 31-ին դատարանը վճռել է պահանջները բավարարել մասնակի. պատասխանող Ջուլիետա Հակոբյանին պարտավորեցնել «Pastinfo.am» կայքում հրապարակված  զրպարտիչ տեղեկությունները հերքել, իսկ մնացած մասով՝ հայցը մերժել: Մարտի 1-ին վճիռը մտել է օրինական ուժի մեջ։  
Հունվարի 18-ին Վերաքննիչ քաղաքացիական դատարանը վարույթ է ընդունել լրագրող Սիրանուշ Պապյանի բողոքը՝ Երեւանի Կենտրոն եւ Նորք-Մարաշ վարչական շրջանների ընդհանուր իրավասության դատարանի՝ Սիրանուշ Պապյանն ընդդեմ ՀՀ ոստիկանապետ Վլադիմիր Գասպարյանի գործով 2017 թ. նոյեմբերի 29-ին կայացրած վճռի առնչությամբ: 
Հիշեցնենք, որ 2016թ. ապրիլի 24-ին Հայոց ցեղասպանության զոհերի` Ծիծեռնակաբերդի հուշահամալիրում ՀՀ ոստիկանության պետ Վլադիմիր Գասպարյանը լրագրողներին ասել է, թե նրանք «դեղնում, գունաթափվում» են:   «1in.am» եւ «Lragir.am» կայքերի լրագրող Սիրանուշ Պապյանի դիտարկմանը, թե ոստիկանությունը պարբերաբար խոսում է բարեփոխումների մասին, սակայն հասարակությունը դրանք չի տեսնում, հակադարձել է. «Ես էլ քո մեջ կին չեմ տեսնում»: 

Լրագրողը պատվին եւ արժանապատվությանը պատճառված վնասի հատուցման, ինչպես նաև մասնագիտական աշխատանքը խոչընդոտելու եւ գենդերային խտրականություն դրսեւորելու համար պատասխանատվության ենթարկելու պահանջով դիմել է դատարան։ Սիրանույշ Պապյանի շահերը դատարանում ներկայացնում է Խոսքի ազատության պաշտպանության կոմիտեի իրավաբանը։ 

Դատարանը վճռել է Սիրանուշ Պապյանի հայցը մերժել (մանրամասները՝ ԽԱՊԿ 2016 և 2017 թթ. տարեկան զեկույցներում, տե՛ս www.khosq.am կայքի «Զեկույցներ» բաժնում):     
Այս գործով վերաքննիչ ատյանում հաջորդ նիստը նշանակված է ապրիլի 19-ին:  
Հունվարի 19-ին Երևանի ընդհանուր իրավասության դատարանում (Կենտրոն և Նորք-Մարաշ վարչական շրջանների նստավայր) տեղի ունեցավ քաղաքացի Կարո Եղնուկյանն ընդդեմ «Իրավունք» թերթի հիմնադիր «Իրավունք Մեդիա» ՍՊԸ-ի գործով (զրպարտության և վիրավորանքի միջոցով պատվին, արժանապատվությանը և բարի համբավին հասցված վնասի հատուցման պահանջով) առաջին դատական նիստը։ Հայցի առիթը «Իրավունք» թերթի 2017 թ. սեպտեմբերի 14-ի համարի «Բամբասանք» բաժնում հրապարակված  հետևյալ արտահայտությունն է՝ «ՊՊԾ գունդը գրաված զինված խմբի գործով կալանավորված Կարո Եղնուկյանն այժմ ուղիներ է որոնում, որպեսզի «քաղբանտարկյալի» կարգավիճակից սեփական շուրթերով հրաժարվելու դիմաց իրեն արտաքսեն Հայաստանից, և դրանով գլուխն ազատի քրեական պատասխանատվությունից։ Սակայն, մեր աղբյուրի խոսքով, ԱՄՆ դեսպանատանը, կարծես թե, այնքան էլ ոգևորված չեն Եղնուկյանին սատարելու գաղափարով»։ 

Այս գործով հաջորդ նիստը նշանակվել է ապրիլի 10-ին։  

Հունվարի 24-ին Լոռու մարզի ընդհանուր իրավասության դատարանում (Վանաձորի նստավայրում) տեղի ունեցավ ուսուցչուհի Սուսաննա Սարգսյանն ընդդեմ «Hraparak.am» կայքի թղթակից Շուշաննա Գրիգորյանի գործով հերթական դատական նիստը։ 

Հիշեցնենք, որ առաջին ատյանի դատարանում գործը քննվում է կրկնակի: Հայցի առիթ են դարձել 2013թ. հոկտեմբերի 4-ին եւ 2013թ-ի դեկտեմբերի 5-ին «Hraparak.am» կայքում հրապարակված «Աշխատանքից ազատվել է Վանաձորի թիվ 8 դպրոցի տնօրենը
» եւ «Վանաձորցի ուսուցչուհին հարկադիր պարապուրդի դիմաց 12 միլիոն դրամ է ստացել
» հոդվածները: Դատարանը 2015 թ. սեպտեմբերի 23-ին վճռել է Սուսաննա Սարգսյանի հայցը բավարարել մասնակի. պարտավորեցնել Շուշաննա Գրիգորյանին հայցվոր Սուսաննա Սարգսյանից հրապարակայնորեն գրավոր ներողություն խնդրել, ինչպես նաեւ նրանից հօգուտ Սուսաննա Սարգսյանի բռնագանձել 55 հազար հինգ հարյուր դրամ: Մնացած մասով հայցը մերժվել է: Այս վճռի դեմ վերաքննիչ բողոք էին ներկայացրել եւ հայցվորը, եւ պատասխանողը։ Վերաքննիչ ատյանը 2016թ. փետրվարի 11-ին որոշեց Սուսաննա Սարգսյանի բողոքը մերժել, իսկ Շուշաննա Գրիգորյանինը՝ բավարարել: Լոռու մարզի ընդհանուր իրավասության դատարանի 2015թ. սեպտեմբերի 23-ի վճիռը` հայցը մասնակիորեն բավարարելու մասով բեկանվեց եւ այդ մասով գործն ուղարկվեց նույն դատարան` նոր քննության (մանրամասները՝ ԽԱՊԿ 2016, 2017 թթ. տարեկան զեկույցներում, տե´ս www.khosq.am, «Զեկույցներ» բաժնում)։

Այս գործով հաջորդ դատական նիստը նշանակվել է ապրիլի 12-ին։ 
Հունվարի 26-ին Երևանի ընդհանուր իրավասության դատարանի Կենտրոն և Նորք-Մարաշ վարչական շրջանների նստավայրում տեղի ունեցավ Բյուրեղավան քաղաքի պոլիկլինիկայի տնօրեն Արմեն Մոսիկյանն ընդդեմ «Armlur.am» լրատվական կայքի հիմնադիր «Ժողովուրդ թերթի խմբագրություն» ՍՊԸ-ի գործով առաջին դատական նիստը։ Հայցը ներկայացվել էր 2017 թ. սեպտեմբերի 4-ին, սակայն այն երկու անգամ վերադարձվել էր՝ թերությունները վերացնելու համար։ 
Հիշեցնենք, որ հայցի առիթը 2017 թ. օգոստոսի 4-ին «Armlur.am» կայքում հրապարակված «Դիակների տեղափոխման հաշվին գումար են աշխատել. ԲԿ-ի տնօրենին մեղադրանք է առաջադրվել» հոդվածն է։ Մասնավորապես՝ հայցվորը վիճարկում է «Չի բացառվում, որ տնօրեն Մոսիկյանը իր բարեկամներին է անվճար բուժման հնարավորություն տվել, իսկ ահա այն քաղաքացիները, որոնք իսկապես անհրաժեշտություն են ունեցել օգտվել անվճար բուժվելու հնարավորությունից, մնացել են Աստծո հույսին» արտահայտությունը։

Հայցվորը պահանջում է հրապարակայնորեն հերքել պատիվը, արժանապատվությունը և գործարար համբավը արատավորող տեղեկությունները և զրպարտության համար որպես փոխհատուցում վճարել 2 միլիոն դրամ։ 

Այս գործով հաջորդ դատական նիստը նշանակվել է ապրիլի 23-ին։  

Հունվարի 28-ին «Medialab.am» կայքի խմբագրությունը «Ֆեյսբուք» սոցիալական ցանցում «Hayk Berman Ohanyan» անունով ներկայացող օգտատիրոջից լուրջ սպառնալիք է ստացել։ Առիթը լրատվամիջոցում նույն օրը հրապարակված ծաղրանկարն է՝ 2017թ. դեկտեմբերին ՀՀ պաշտպանության նախարարության կողմից 7 միլիոն դրամի ծաղիկ գնելու եւ բանակում կոռուպցիոն ռիսկերի վերաբերյալ։ Սպառնացողն ակնարկել է, որ «Medialab.am»-ը կարող է արժանանալ 2015 թվականի հունվարին ահաբեկչական հարձակման ենթարկված ֆրանսիական «Շառլի Էբդո» պարբերականի ճակատագրին։ 
Հունվարի 31-ին լրագրողական 9 կազմակերպություններ Խոսքի ազատության պաշտպանության կոմիտեի նախաձեռնությամբ այս դեպքի առնչությամբ հայտարարություն տարածեցին՝ պահանջելով հայտնաբերել եւ պատասխանատվության ենթարկել «Medialab.am» կայքի խմբագրությանը սպառնացող անձին։

Փետրվարի 5-ին Հայաստանում ԱՄՆ դեսպանատունը ևս դատապարտել է «Medialab.am» կայքի գլխավոր խմբագրին ուղղված սպառնալիքները
:

Դեպքի առթիվ փետրվարի 6-ին ՀՀ դատախազությունում հարուցվել է քրեական գործ՝ Քրեական օրենսգրքի 137-րդ հոդվածի (Սպանության, առողջությանը ծանր վնաս պատճառելու կամ գույք ոչնչացնելու սպառնալիքը) 1-ին մասի հատկանիշներով, նախաքննություն կատարելու համար այն ուղարկվել է ՀՀ Քննչական կոմիտե
: Փետրվարի 9-ին այն վարույթ է ընդունվել։ Մարիաննա Գրիգորյանի ներկայացուցիչ, իրավապաշտպան Արթուր Սաքունցի՝ տեքստի և սիմվոլների փորձաքննություն նշանակելու միջնորդությունը բավարարվել է։  
Հունվարի 29-ին Երևանի ընդհանուր իրավասության դատարանում (Աջափնյակ և Դավթաշեն վարչական շրջանների նստավայր) վարույթ է ընդունվել Արարատի մարզի Այգեստան համայնքի գյուղապետ Սոկրատ Հովսեփյանի հայցն ընդդեմ «Արմենիա» հեռուստաընկերության հիմնադիր «Արմենիա Թի-Վի» հեռուստաընկերություն ՓԲԸ-ի։ Հիշեցնենք, որ այն դատարան էր ներկայացվել 2017 թ. դեկտեմբերի 21-ին, սակայն վերադարձվել էր՝ խախտումները վերացնելու համար։ 
Հայցի առիթը «Արմենիա» հեռուստաընկերությամբ 2017 թ. դեկտեմբերի 17-ին հեռարձակված «Հերթապահ մաս» հաղորդումն է, որում նշվել է, թե գյուղապետ Սոկրատ Հովսեփյանը, չարաշահելով իր պաշտոնական դիրքը, գյուղի սեփականություն հանդիսացող գազատար խողովակները հանել և վաճառել է։ Հայցվորը պահանջում է պարտավորեցնել պատասխանողին հրապարակայնորեն ներողություն խնդրել պատիվը, արժանապատվությունը և գործարար համբավն արատավորող, իրականությանը չհամապատասխանող տեղեկություններ տարածելու համար և որպես փոխհատուցում՝ վճարել 3 մլն դրամ: 

Գործով առաջին դատական նիստը նշանակվել է հունիսի 25-ին։ 

Հունվարի 29-ին Սյունիքի մարզի ընդհանուր իրավասության դատարանում (Կապանի նստավայր) տեղի ունեցավ քաղաքացի Գայանե Ավագյանն ընդդեմ քաղաքացի Հովակիմ Կարապետյանի (երրորդ անձ է ճանաչվել ATV հեռուստաընկերության «Կիսաբաց լուսամուտներ» հաղորդաշարը) գործով հերթական դատական նիստը։  

Հայցի առիթը վերոհիշյալ հաղորդաշարի 2017թ. մայիսի 29-ի թողարկման ընթացքում հնչած տեղեկություններն են: Մասնավորապես՝ նշվել է, որ «Գայանե Ավագյանը, երբ ամուսնացել է Արթուր Կարապետյանի հետ, հղի է եղել և հղիությունը արհեստական ընդհատել է: Նա մեկ այլ տղամարդու հետ երեխայի ներկայությամբ սեռական հարաբերություն է ունեցել»: 

Հայցվորը պահանջում է զրպարտություն համարվող տեղեկությունները հերքել, հրապարակայնորեն ներողություն խնդրել, որպես փոխհատուցում՝ վճարել 800 հազար դրամ։ 

Այս գործով դատական նիստ է տեղի ունեցել նաև մարտի 15-ին։ Հաջորդ նիստը նշանակվել է մայիսի 21-ին։   
Փետրվարի 5-ին Երեւանի ընդհանուր իրավասության դատարանում (Կենտրոն եւ Նորք-Մարաշ վարչական շրջանների նստավայր) տեղի ունեցավ քաղաքացիներ Կորյուն Աթոյանը, Պարույր Քալանթարյանը, Լյուբա Մեհրաբյանը եւ Միհրդատ  Հարությունյանն ընդդեմ քաղաքացի Նորիկ Սարգսյանի գործով հերթական դատական նիստը։ Գործով երրորդ անձ են ճանաչվել «Առավոտ» օրաթերթ» ՍՊԸ-ն եւ «Հրապարակ օրաթերթ» ՍՊԸ-ն։ 

Հիշեցնենք, որ հայցի առիթը 2016 թ. ապրիլի 15-ին «Հրապարակ» օրաթերթում տպագրված Նորիկ Սարգսյանի «Բաց նամակ Հայաստանի պետական տնտեսագիտական համալսարանի ռեկտոր պրն. Կ. Աթոյանին» եւ հունիսի 15-ին «Առավոտ» օրաթերթում տպագրված «Որտեղ է թաղված շան գլուխը» վերնագրով հրապարակումներն են: Հայցվորները վիրավորական եւ զրպարտչական են համարել նամակում տեղ գտած հետևյալ արտահայտությունները. «ՀՊՏՀ տնտեսական պատմության եւ իրավագիտության, այժմ՝ իրավագիտության եւ քաղաքագիտության ամբիոնի վարիչ Լ. Մեհրաբյանը (նա այդ պաշտոնում երբեք լեգիտիմ կարգավիճակ չի ունեցել) 2010-2013թթ. իմ նկատմամբ իրականացրել է բազմաբնույթ իրավական խախտումներ, մասնագիտական խտրականություն, հարկադիր աշխատանք, կեղծիքներ» (մանրամասները՝ ԽԱՊԿ 2016, 2017 թթ. տարեկան զեկույցներում, տե՛ս www.khosq.am կայքի «Զեկույցներ» բաժնում)։

Այս գործով հաջորդ դատական նիստը նշանակվել է մայիսի 31-ին։ 

Փետրվարի 13-ին Երեւանի ընդհանուր իրավասության դատարանում (Կենտրոն եւ Նորք-Մարաշ վարչական շրջանների նստավայր) շարունակվեց «Արաբկիր բժշկական համալիր - երեխաների և դեռահասների առողջության ինստիտուտ» ՍՊԸ-ի սեփականատեր, ԱԺ պատգամավոր (այժմ ԱԺ նախագահ) Արա Բաբլոյանն ընդդեմ «Հրապարակ» օրաթերթ» ՍՊԸ-ի գործով հերթական դատական նիստը։  

Հիշեցնենք, որ հայցի առիթն այդ օրաթերթում 2015 թ. փետրվարի 12-ին տպագրված «Արաբկիր կենտրոնը՝ հեպատիտ C-ի ավելի «բարենպաստ» օջախ» վերնագրով հոդվածն է, որում ներկայացված է բժշկական կենտրոնում բուժված մարդկանց բողոքն այն մասին, որ այստեղ բուժվելուց հետո մեկնել են Բելգիա եւ այնտեղ պարզել, որ հեպատիտ C-ի վարակակիր են: Նրանց ենթադրությամբ, այդ վարակն իրենց է փոխանցվել «Արաբկիր» բժշկական կենտրոնում: 

Հայցվորը պահանջում է հերքել պատիվն ու արժանապատվությունն արատավորող տեղեկությունները, վճարել փոխհատուցում 2 միլիոն դրամ։

Դատաքննության փուլում հայցվորը հրաժարվել է ներկայացված հայցից: Փետրվարի 28-ին դատարանը վճռել է քաղաքացիական գործի վարույթը կարճել:  
Փետրվարի 14-ին Շիրակի մարզի ընդհանուր իրավասության դատարանում (Գյումրու նստավայր) տեղի ունեցավ 2017 թ. նոյեմբերի 5-ին «Ցայգ» հեռուստաընկերության աշխատակիցներ Արթուր Մարգարյանի ու Ալլա Բաղդասարյանի օրինական մասնագիտական գործունեությունը խոչընդոտած քաղաքացի Պետրոս Էլբակյանի դեմ քրեական գործով առաջին դատական նիստը։ 
Հիշեցնենք, որ 2017 թ. նոյեմբերի 5-ին՝ տեղական ինքնակառավարման մարմինների ընտրությունների օրը, Շիրակի մարզի Մարմաշեն գյուղի միջնակարգ դպրոցում տեղակայված թիվ 30/08 ընտրատեղամասի բակում Մարմաշեն գյուղի բնակիչ Պետրոս Էլբակյանը մոտեցել է «Ցայգ»-ի օպերատորին և պահանջել դադարեցնել տեսանկարահանումը։ Երբ Արթուր Մարգարյանը շարունակել է իր աշխատանքը, Պետրոս Էլբակյանը տեսանկարահանմանը խոչընդոտելու դիտավորությամբ ձեռքով մի կողմ է հրել տեսախցիկը։ Դեպքի առթիվ նոյեմբերի 8-ին Շիրակի մարզի դատախազությունում հարուցվել է քրեական գործ: Պետրոս Էլբակյանին մեղադրանք է առաջադրվել ՀՀ քրեական օրենսգրքի 149-րդ հոդվածի (Ընտրական իրավունքի իրականացմանը, ընտրական հանձնաժողովների աշխատանքներին կամ ընտրությանը մասնակցող անձանց լիազորությունների իրականացմանը խոչընդոտելը) 1-ին մասով։ 

Այս գործով դատական նիստ է տեղի ունեցել նաև փետրվարի 20-ին։ Փետրվարի 23-ին դատարանը վճռել է Պետրոս Էլբակյանին մեղավոր ճանաչել և տուգանել սահմանված նվազագույն աշխատավարձի յոթ հարյուրապատիկի՝ 700 հազար դրամի չափով՝ հօգուտ ՀՀ պետական բյուջեի, առանց պետական կամ տեղական ինքնակառավարման մարմիններում որևէ պաշտոն զբաղեցնելու, ինչպես նաև ընտրական հանձնաժողովի անդամ, վստահված անձ կամ դիտորդ լինելու իրավունքից զրկման։  
Փետրվարի 14-ին Երևանի ընդհանուր իրավասության դատարանում (Կենտրոն և Նորք-Մարաշ վարչական շրջանների նստավայր) շարունակվեց «Հրապարակ» օրաթերթի թղթակից Վահե Մակարյանն ընդդեմ ԱԺ պատգամավոր Ռուբիկ Հակոբյանի գործով դատական նիստը։ 

Հիշեցնենք, որ 2016 թ. դեկտեմբերի 7-ին Ազգային ժողովի պատգամավոր Ռուբիկ Հակոբյանը «Հրապարակ» օրաթերթի թղթակից Վահե Մակարյանի նկատմամբ բռնություն կիրառելուց հետո ԱԺ դահլիճում, ինչպես նաև տարբեր հարցազրույցներում ու գրառումներում վիրավորական արտահայտություններ է թույլ տվել լրագրողի հասցեին՝ նրան անվանելով խուլիգան, տգետ, հանցագործ: Տեղի ունեցածի առնչությամբ Վահե Մակարյանը հայց է ներկայացրել դատարան՝ պատվի եւ արժանապատվության պաշտպանության պահանջով (մանրամասները՝ ԽԱՊԿ 2016 և 2017 թթ. տարեկան զեկույցներում, տե՛ս www.khosq.am կայքի «Զեկույցներ» բաժնում):   
Այս գործով հաջորդ դատական նիստը նշանակվել է հունիսի 4-ին։ 

 Փետրվարի 16-ին քաղաքացի Մանուշակ Մկրտչյանը հայցադիմում է ներկայացրել Երևանի ընդհանուր իրավասության դատարան (Աջափնյակ և Դավթաշեն վարչական շրջանների նստավայր)՝ ընդդեմ «Կենտրոն» հեռուստաընկերության և ՀՀ քննչական կոմիտեի Աբովյանի քննչական բաժնի քննիչ Դ.Թովմասյանի։ 

Հայցի առիթը «Կենտրոն» հեռուստաընկերության «Հանցանքի հետքով» հաղորդման 2017 թ. դեկտեմբերի 17-ի թողարկումն է
, որում երկու անձանց սպանած տղամարդը որոշ տեղեկություններ է տրամադրել իրավապահ մարմիններին 2013-ին կասեցված մեկ այլ գործի մասին։ Մասնավորապես, նա նշել է, որ սպանված երկու անձանցից մեկը՝ Սամվել Ալիխանյանը, չորս տարի առաջ սպանել է քաղաքացի Մամիկոն Ասատրյանին՝ նրա կնոջ՝ Մանուշակի պատվերով։ Կինը բերման է ենթարկվել ոստիկանություն և ձերբակալվել է՝ ամուսնու սպանությունը պատվիրելու և կազմակերպելու կասկածանքով։ Նրան առաջադրվել է մեղադրանք։ 
Դատարան ներկայացրած հայցով Մանուշակ Մկրտչյանը պահանջում է պատիվն ու արժանապատվությունը արատավորող տեղեկությունները հերքելու  նպատակով հայցվորին կամ նրա ներկայացուցչին անվճար հեռուստաժամանակ տրամադրել։ 

Փետրվարի 23-ին դատարանը որոշել է վերադարձնել հայցադիմումը։ Մարտի 14-ին Մանուշակ Մկրտչյանը կրկին հայցադիմում է ներկայացրել դատարան։ Մարտի 16-ին այն ընդունվել է վարույթ։ Առաջին նախնական դատական նիստը նշանակվել է հունիսի 11-ին։  
Փետրվարի 19-ին Երևանի քաղաքապետարանում խոչընդոտվել է «Ազատություն» ռադիոկայանի և «Ա1+» հեռուստաընկերության թղթակիցներ Ռուզաննա Ստեփանյանի և Սուսաննա Պողոսյանի մասնագիտական գործունեությունը
։ 
Լրագրողները այնտեղ էին ավագանու ընդդիմադիր «Երկիր ծիրանի» խմբակցության ղեկավար Զարուհի Փոստանջյանի հրավերով, ով մտադրվել էր նրանց ներկայացնել մի շարք խնդիրներ։ Մասնավորապես այն, որ ավագանու փետրվարի 13-ի նիստի ընթացքում տեղի ունեցած միջադեպից հետո արգելվել է խմբակցության ծառայողական մեքենայի մուտքը քաղաքապետարանի ավտոկայանատեղի։ Զարուհի Փոստանջյանը ներկայացրել է նաև ծառայողական սենյակներից մեկում աշխատանքային ժամին որոշ անձանց թղթախաղով զբաղվելու փաստը։ 

Լրագրողների գործունեությանը միջամտել է քաղաքապետարանի տեղեկատվության և հասարակայնության հետ կապերի վարչության պետ Արթուր Գևորգյանը։ Նախ՝ նա թույլ չի տվել Զարուհի Փոստանջյանին վարչական շենքում շարունակել շփվել թղթակիցների հետ, ապա ոստիկանների միջոցով արգելել է լրագրողներին անցնել ավագանու անդամի աշխատասենյակ եւ ստիպել է նրանց լքել շենքը` հղում կատարելով ինչ-որ ներքին կանոնակարգի, որի մասին տեղյակ չէին ոչ ավագանու անդամները, ոչ ԶԼՄ-ների ներկայացուցիչները։ 
Խոսքի ազատության պաշտպանության կոմիտեի նախաձեռնությամբ լրագրողական 9 կազմակերպություններ հանդես եկան հայտարարությամբ՝ պահանջելով քաղաքապետ Տարոն Մարգարյանից՝ խիստ պատասխանատվության ենթարկել Արթուր Գևորգյանին։ Սակայն քաղաքապետարանն այլ քայլի է դիմում. պաշտոնական նամակներ է ուղարկում «Ա1+» հեռուստաընկերություն և «Ազատություն» ռադիոկայան՝ պարզաբանում ակնկալելով, թե ինչ միջոցներ են ձեռնարկվել փետրվարի 19-ին Երևանի քաղաքապետարանում նկարահանումներ կատարած լրագրողներին ու օպերատորներին պատասխանատվության ենթարկելու համար:    

Միջադեպի առնչությամբ Զարուհի Փոստանջյանը ՀՀ գլխավոր դատախազին դիմում-բողոք է ներկայացրել, որն  ուղարկվել է ՀՀ քննչական կոմիտե՝ նյութեր նախապատրաստելու համար։ Որոշում է կայացվել քրեական գործի հարուցումը մերժել եւ Արթուր Գևորգյանի նկատմամբ քրեական հետապնդում չիրականացնել՝  հանցակազմի բացակայության հիմքով: Այս որոշման դեմ Զարուհի Փոստանջյանը բողոք է ներկայացրել ՀՀ գլխավոր դատախազին, որը նույնպես մերժվել է։ «Երկիր ծիրանի» խմբակցության ղեկավարը մտադրություն է հայտնել քրեական գործ հարուցելու մերժման վերաբերյալ որոշումը բողոքարկել դատական կարգով։  
Փետրվարի 20-ին Երևանի ընդհանուր իրավասության դատարանում (Կենտրոն և Նորք-Մարաշ վարչական շրջանների նստավայր) կայացավ բնապահպանության նախկին նախարար, ԱԺ ՀՀԿ խմբակցության պատգամավոր Մուրադ Մուրադյանն ընդդեմ «1in.am» լրատվական կայքի հիմնադիր «Սկիզբ մեդիա կենտրոն» ՍՊԸ-ի՝ հրապարակայնորեն ներողություն խնդրելու և հերքելուն պարտավորեցնելու պահանջների մասին գործով հերթական դատական նիստը։ 

Հիշեցնենք, որ հայցադիմումի առիթը 2017 թ. հունիսի 8-ին «1in.am» կայքում հրապարակված «Մեր պատգամավորների «բառիգ» որդիները և եվրասիական անզորությունը» վերտառությամբ հոդվածն է՝ Բելառուսում Մուրադ Մուրադյանի որդու՝ թմրանյութերի իրացման կասկածանքով ձերբակալության վերաբերյալ
 (մանրամասները՝ ԽԱՊԿ 2017 թ. տարեկան զեկույցում, տե՛ս www.khosq.am կայքի «Զեկույցներ» բաժնում)։

Մարտի 5-ին դատարանը վճռել է Մուրադ Մուրադյանի պահանջները բավարարել մասնակի. «Սկիզբ Մեդիա Կենտրոն» ՍՊԸ-ին պարտավորեցնել հերքել հայցվորի պատիվը և արժանապատվությունն արատավորող տեղեկությունները, իսկ 

մնացած մասով հայցը մերժել: «Սկիզբ Մեդիա Կենտրոն» ՍՊԸ-ից հօգուտ Մուրադ Մուրադյանի բռնագանձվել է չորս հազար դրամ՝ որպես պետական տուրքի գումար: 

Փետրվարի 26-ին «Հայաստանի հեռուստատեսային և ռադիոհաղորդիչ ցանց» ՓԲԸ-ն հայց է ներկայացրել Տավուշի մարզի ընդհանուր իրավասության դատարան՝ ընդդեմ «Իջևան ստուդիա» ՍՊԸ-ի՝ 2 միլիոն 599 հազար 550 դրամ գումար բռնագանձելու պահանջով։  
Այս պարտքը գոյացել է ՀՀՌՑ-ին «Իջևան ստուդիա»-ի կողմից չվճարված գումարներից՝ նախատեսված հեռուստածրագրերի հեռարձակման համար։ «Իջևան ստուդիա»-ի տնօրեն Նաիրա Խաչիկյանը ԽԱՊԿ-ի հետ զրույցում նշեց, որ մինչև 2015-ը պատշաճ կերպով կատարել է վճարումները, սակայն երբ 2016 թվականից ոլորտում պետության իրականացրած քաղաքականության արդյունքում  ընկերությունը դուրս մնաց թվային հեռարձակման անցնելու գործընթացից և շարունակեց գործել անալոգային ռեժիմով՝ կորցնելով լսարանն ու գովազդատուներին, հայտնվեց ծանր ֆինանսական վիճակում և դադարեցրեց վճարումները։   

Փետրվարի 28-ին հայցադիմումն ընդունվել է վարույթ։ Այս գործով առաջին դատական նիստը նշանակվել է մայիսի 8-ին։ 

Փետրվարի 28-ին «Հրապարակ» թերթի լրագրող Վահե Մակարյանը հայկական զինված ուժերում դիրքերն ամրացնելու համար տուֆ քար տրամադրելու նախաձեռնության առնչությամբ խորհրդարանում ՀՀԿ խմբակցության պատգամավոր, երգչուհի Շուշան Պետրոսյանից հետաքրքրվել է, թե ստացվում է Հայաստանում պաշտպանության նախարարություն չկա, երբ պարբերաբար ժողովրդի ռեսուրսներով են փորձում օգնել բանակին։ Ի պատասխան Շուշան Պետրոսյանը սաստել է լրագրողին՝ ասելով. «Շատ վատն ա հարցդ, կասկածում ե՞ս մեր բանակի վրա» ։ Երբ լրագրողն ասել է, թե չի կասկածում, Շուշան Պետրոսյանն արձագանքել է. «Ուրեմն մարդավարի, հայ տղու նման հարցեր տուր»
։

Մարտի 7-ին «Միկշին ՍՊԸ»-ն հայցադիմում է ներկայացրել Երևանի ընդհանուր իրավասության դատարան (Մալաթիա-Սեբաստիա վարչական շրջանի նստավայր)՝ ընդդեմ «Ժողովուրդ թերթի խմբագրություն» ՍՊԸ-ի՝ պահանջելով հերքել զրպարտություն հանդիսացող տվյալները և 2 միլիոն դրամ փոխհատուցում վճարել։ Հայցի առիթը ս.թ. փետրվարի 14-ին «Armlur.am» լրատվական կայքում հրապարակված «ՏԵՍԱՆՅՈՒԹ. Բողոքի ակցիա Կառավարության շենքի հարակից այգում. նամակը կհասնի նախագահական» վերտառությամբ հոդվածն է
, որում տեղ գտած «ընկերությունը չափագրման աշխատանքներ իրականացնելիս մի քանի քառակուսի մետր ավելի տարածք էր հաշվել յուրաքանչյուր բնակարանի վրա, այդպիսով պետական աշխատողներից վերցրել էր ընդհանուր մոտ 500 հազար դոլար», «ընկերությունը շինարարական աշխատանքը կատարել է անորակ նյութերով» արտահայտությունները համարում է իրականությանը չհամապատասխանող։  

Դատարանն այս գործը վարույթ դեռ չի ընդունել։ 

Մարտի 7-ին «Aravot.am» կայքի տեղեկացմամբ՝ ոստիկանության Իջեւանի բաժնում քրեական գործ է հարուցվել «Իջեւան ստուդիա» հեռուստաընկերության տնօրեն Նաիրա Խաչիկյանի նկատմամբ։ Մեղադրանք է առաջադրվել ՀՀ քրեական օրենսգրքի 179-րդ հոդվածի (Յուրացնելը կամ վատնելը) 1-ին մասով եւ 325-րդ հոդվածի (Փաստաթղթեր, դրոշմներ, կնիքներ, ձեւաթղթեր, տրանսպորտային միջոցների պետհամարանիշներ կեղծելը, իրացնելը կամ օգտագործելը) 1-ին մասով։ 
ԽԱՊԿ-ի հետ զրույցում Նաիրա Խաչիկյանը նշեց, որ քրեական գործի հարուցման մասին հայտարարվել է միայն «Aravot.am» կայքում, մինչդեռ ոստիկանության «Police.am» կայքում այդ մասին որևէ տեղեկատվություն չկա։ Ըստ Նաիրա Խաչիկյանի՝ քրեական գործ հարուցելու առիթը երեք տարի առաջ՝ 2015-ի մարտին Իջևանի զբաղվածության կենտրոնի հետ համատեղ իրականացրած աշխատանքի ուսուցման ծրագիրն է։ Դասընթացին մասնակցած անձանց տրվել է 25 հազարական դրամ, իսկ դասընթացի ուսուցչին՝ Նաիրա Խաչիկյանին՝ 440 հազար դրամ՝ ներառյալ ԱԱՀ-ն, հեռուստաընկերությանը փոխանցում կատարվելու  միջոցով։ Նաիրա Խաչիկյանի խոսքով՝ քրեական գործի շրջանակներում դասընթացի մասնակիցներին հրավիրել են հարցաքննության և սպառնացել, որպեսզի նրանք պնդեն, թե չեն մասնակցել այդ դասընթացին, և այդ հիմքով քրեական գործի շրջանակներում իրեն մեղադրում են ստորագրություններ կեղծելու մեջ։ Այդուհանդերձ, մինչ այժմ Նաիրա Խաչիկյանին հարցաքննության չեն հրավիրել։ 

 
Մարտի 13-ին Մարդու իրավունքների եվրոպական դատարանը կոմունիկացրել է ընդդեմ «Իրավունք» թերթի և լրագրող Հովհաննես Գալաջյանի 16 քաղաքացիների գործով գանգատը: Այն վերաբերում է Եվրոպական կոնվենցիայի երեք հոդվածների դրույթներին՝ անձնական և ընտանեկան կյանքը հարգելու իրավունք (հոդված 8), խտրականություն (հոդված 14) և իրավունքների չարաշահման արգելք (հոդված 17): 

Հիշեցնենք, որ 2014թ. մայիսի 17-ին «Իրավունք» թերթում հրապարակվել էր «Նրանք սպասարկում են միջազգային համասեռամոլ լոբբինգի շահերը. ազգի և պետության թշնամիների սև ցուցակը» հոդված, որում ներկայացված էր 60 անձանցից բաղկացած «սեւ ցուցակ»` նրանց ֆեյսբուքյան էջերի հիպերհղումներով, եւ կոչ էր արվում «զրո հանդուրժողականություն» ցուցաբերել նրանց նկատմամբ, դադարեցնել շփումը, չընդունել աշխատանքի եւ հեռացնել պետական ծառայությունից: 

16 քաղաքացիներ դիմել էին Երևանի Կենտրոն և Նորք-Մարաշ վարչական շրջանների ընդհանուր իրավասության դատարան՝ ընդդեմ «Իրավունք Մեդիա» ՍՊԸ-ի եւ Հովհաննես Գալաջյանի՝ պատվին և արժանապատվությանը պատճառված վնասի հատուցման պահանջով։ 2014 թ. հոկտեմբերի 30-ին դատարանն ամբողջությամբ մերժել է հայցը։ Հայցվորների՝ Վերաքննիչ քաղաքացիական և Վճռաբեկ դատարաններ ներկայացրած բողոքները նույնպես մերժվել են, որից հետո նրանք դիմել են ՄԻԵԴ: 

Մարտի 15-ին Արարատի մարզի Կանաչուտ համայնքում խոչընդոտվել է «Fnews.am» կայքի հիմնադիր, լրագրող Գայանե Զարգարյանի օրինական մասնագիտական գործունեությունը
։  Լրագրողը փորձել է նկարել ՀՀ նախկին ոստիկանապետ, ԱԺ պատգամավոր Ալիկ Սարգսյանին պատկանող նորակառույց շինությունը, ինչի արդյունքում հետապնդման է ենթարկվել: Այդ տարածքից դուրս են եկել երկու երիտասարդ, ովքեր սկզբում բռունցքներով հարվածել են նկարահանող խմբի մեքենային, ապա սև գույնի «Նիվա» մակնիշի մեքենայով Կանաչուտից մինչեւ Երեւան հետապնդել են նրանց՝ փորձելով վթարային իրավիճակ ստեղծել: Լրագրողը նկարահանել է այդ պահերը: 

Դեպքի առթիվ մարտի 16-ին ՀՀ Քննչական կոմիտեի Արարատի մարզային քննչական վարչությունում հարուցվել է քրեական գործ՝ ՀՀ քրեական օրենսգրքի 164-րդ հոդվածի 1-ին մասով
։

Մարտի 15-ին Երևանի ընդհանուր իրավասության դատարանի Ավան և Նոր Նորք վարչական շրջանների նստավայրում կայացավ քաղաքացի Նարինե Աբրահամյանն ընդդեմ լրագրող Քրիստինե Աղալարյանի գործով հերթական դատական նիստը։ 

Հիշեցնենք, որ հայցի առիթը «Lurer.com» կայքում հրապարակված «Մեղրիի բժշկական կենտրոնն՝ ընդդեմ ՊԵԿ-ի» վերտառությամբ հոդվածն է, որտեղ անդրադարձ է կատարվում Նարինե Աբրահամյանի՝ աշխատանքային գործունեության ընթացքում բազմաթիվ միջադեպերի ու սկանդալների կիզակետում հայտնվելուն։ Մասնավորապես՝ հոդվածում նշվել է, որ նրա նկատմամբ բազմիցս ծառայողական քննություն է իրականացվել, սակայն արդյունքում ոչ թե աշխատանքից է ազատվել, այլ ընդամենը կարգապահական տույժի է ենթարկվել։ Այնուհետև՝ նշանակվելով Կապանի տարածքային հարկային տեսչության սպասարկման բաժնի պետ, սկսել է ոչ սթափ վիճակում գալ աշխատանքի, աշխատողների հետ անհարգալից վերաբերվել, առանց պատճառի աշխատանքի չներկայանալ։  

Այս գործով հաջորդ դատական նիստը նշանակվել է մայիսի 14-ին։ 
Մարտի 17-ին կարճվել է ՀՀ Լոռու մարզի Մղարթ գյուղում «Ազատություն» ռադիոկայանի լրագրող Կարինե Սիմոնյանի մասնագիտական օրինական գործունեությունը խոչընդոտելու դեպքի առթիվ հարուցված քրեական գործը: 

Հիշեցնենք, որ 2017 թ. դեկտեմբերի 1-ին Մղարթ գյուղի ոսկու հանքի շահագործման հետ կապված այդ համայնքի նախկին գյուղապետարանի շենքի դիմաց անցկացվող բողոքի ակցիայի ժամանակ Մղարթի բնակիչ Հ. Դ.-ն լրագրողի հարցին պատասխանելու փոխարեն հարվածել է բարձրախոսին։  

Ազգային ժողովի պատգամավոր Մանե Թանդիլյանի հաղորդման հիման վրա հարուցվել էր քրեական գործ՝ քրեական օրենսգրքի 164-րդ հոդվածի 1-ին մասի հատկանիշներով։ Նախաքննության ընթացքում Հ. Դ.-ն և Կարինե Սիմոնյանը դիմումներ են ներկայացրել, որ հաշտվել են միմյանց հետ: Լրագրողն իր դիմումում խնդրել է, որպեսզի մեղադրյալի նկատմամբ քրեական հետապնդումը դադարեցվի, քանի որ նրա դեմ որևէ բողոք կամ պահանջ չունի:  

Մարտի 19-ին ՀՀ Վարչական դատարանում ընթացող՝ «Էկոլոգիական իրավունք» հասարակական կազմակերպությունն ընդդեմ ՀՀ բնապահպանության ու  Էներգետիկ ենթակառուցվածքների և բնական պաշարների նախարարությունների գործով դատական նիստի ընթացքում սահմանափակվել է «Epress.am» և «Ecolur.org» լրատվական կայքերի թղթակիցներ Քնար Խուդոյանի և Մոնիկա Երիցյանի մասնագիտական գործունեությունը
։ 

Դատավոր Արգիշտի Ղազարյանն արգելել է  լրագրողներին տեսանկարահանել դռնբաց դատական նիստը, այն դեպքում, երբ ոչ հայցվորները, ոչ պատասխանող նախարարությունների ներկայացուցիչները դեմ չեն եղել դրան։ Ղազարյանն ասել է, որ նկարահանումը «կկաշկանդի նիստի վարումը՝ վարողի տեսանկյունից»։ Հայցվորի երկրորդ միջնորդությունից հետո դատավորը լրագրողներին թույլ է տվել միայն ձայնագրություն կատարել։ 

Մարտի 20-ին Վարչական դատարանում «Իրազեկ քաղաքացիների միավորում» ՀԿ-ն ընդդեմ արտաքին գործերի նախարարության գործով դռնբաց դատական նիստի ընթացքում սահմանափակվել է այն լուսաբանելու նպատակով դահլիճում ներկա «Aravot.am» լրատվական կայքի թղթակից Գոհար Հակոբյանի աշխատանքը
։ 

Հայցվորի ներկայացուցիչներ Դանիել Իոաննիսյանը եւ Էդգար Հակոբյանը կողմ են եղել, որ «Aravot.am»-ը լուսաբանի նիստը, սակայն պատասխանողի ներկայացուցիչը դեմ է արտահայտվել՝ նշելով, որ նիստի ընթացքում ներկայացվելու է գաղտնիություն պարունակող ապացույց։ Դանիել Իոաննիսյանն առաջարկել է միջանկյալ լուծում՝ տեսալուսանկարել նիստի այն մասը, որում գաղտնիություն պարունակող ապացույցը չի հրապարակվում:

Դատարանը որոշել է մերժել հայցվորի՝ դատական նիստը լուսաբանելու մասին միջնորդությունը եւ նիստն անցկացնել դռնփակ: Մինչդեռ նիստից հետո Դանիել Իոաննիսյանը հայտարարել է, որ պետական գաղտնիք հանդիսացող որեւէ փաստաթուղթ կամ տվյալ չի քննարկվել
:

Մարտի 22-ին Վերաքննիչ քաղաքացիական դատարանում տեղի է ունեցել «Նյուզ ԷյԷմ» ՍՊԸ-ի՝ Երեւանի Աջափնյակ եւ Դավթաշեն վարչական շրջանների ընդհանուր իրավասության դատարանի՝ քաղաքացի Գեւորգ Մկրտչյանն ընդդեմ «News.am» լրատվական կայքի հիմնադիր «Նյուզ ԷյԷմ» ՍՊԸ-ի գործով 2017 թ. մայիսի 11-ին կայացրած վճռի դեմ ներկայացված բողոքի քննությունը: 

Հիշեցնենք, որ հայցի առիթը 2016 թ. մարտի 18-ին «News.am» կայքում հրապարակված «Զավեշտ Փաստաբանական պալատում-2. հաշվեհարդարը շարունակվում է» վերտառությամբ հոդվածն է
՝ Փաստաբանների պալատում տեղի ունեցած մի նիստի վերաբերյալ: Հոդվածում նշվում է, որ փաստաբան Գեւորգ Մկրտչյանը ակնհայտ կեղծ ցուցմունք է տվել։ «Վարույթի քննության ժամանակ նա հայտարարեց, թե այդ օրը՝ նոյեմբերի 30-ին, ՓՊ-ում էր գտնվում, քանի որ վերապատրաստման դասի պիտի մասնակցեր, մինչդեռ այդ օրը որեւէ դասընթաց չի եղել», - գրված է հրապարակման մեջ։ Ապրիլի 11-ին առաջին ատյանի դատարանը վճռել է Գևորգ Մկրտչյանի հայցը բավարարել մասնակի (մանրամասները՝ ԽԱՊԿ 2016 և 2017 թթ. տարեկան զեկույցներում, տե՛ս www.khosq.am կայքի «Զեկույցներ» բաժնում)։  

Մարտի 27-ին Շիրակի մարզի ընդհանուր իրավասության դատարանում (նստավայրը՝ Գյումրի) տեղի ունեցավ Գյումրիի «Ցայգ» հեռուստաընկերության հիմնադիր «Ցայգ» ՍՊԸ-ն ընդդեմ «Շանթ» հեռուստաընկերության հիմնադիր «Շանթ» ՍՊԸ-ի գործով առաջին նախնական դատական նիստը։ Գործով 3-րդ անձ է ճանաչվել Հեռուստատեսության և ռադիոյի ազգային հանձնաժողովը։ 

Հայցի առիթը համապետական սփռում ունեցող «Շանթ» հեռուստաընկերության՝ լիցենզիայով չնախատեսված գործունեություն իրականացնելն է Գյումրիում, մասնավորապես՝ գլխամասային գրասենյակի հեռուստաարտադրանքից տարբերվող տեղական գովազդներ, վճարովի ռեպորտաժներ հեռարձակելը: «Ցայգ» հեռուստաընկերության պահանջն է դադարեցնել «Շանթ» հեռուստաընկերության՝ Գյումրիում իրականացվող մարզային հեռարձակումը, որի բովանդակությունն այլ է, քան լիցենզիայով նախատեսված համապետական սփռումով հեռարձակվող ծրագրերը:  

Այս գործով հաջորդ դատական նիստը նշանակվել է հունիսի 5-ին։ 

Մարտի 31-ին Երևանի ընդհանուր իրավասության դատարանում (Աջափնյակ և Դավթաշեն վարչական շրջանների նստավայր) շարունակվեց Լոս Անջելեսի «Usarmenianews.com» կայքի խմբագիր Գայանե Մանուկյանն ընդդեմ «4news.am» լրատվական կայքի սեփականատեր Լիլիթ Հովակիմյանի և ոստիկանության փոխգնդապետ Դավիթ Փերիխանյանի գործով հերթական դատական նիստը։ 

Հիշեցնենք, որ հայցի առիթը 2017 թ. հունվարի 21-ին կայքում տեղ գտած «Ադրբեջանական լրատվամիջոցների բարեկամ Գայանե Մանուկյանի դավաճանական քայլը» վերտառությամբ հոդվածն է, որում մասնավորապես նշվել է, թե այդ անձը հարցազրույց է տվել ադրբեջանական «Haqqin.az» կայքին և որ նա խառնակչություններ է մտցնում Հայաստանի ներսում։ Հոդվածում տեղ գտած տեղեկատվությունը հայցվորը համարում է վիրավորանք և զրպարտություն ու պահանջում է հերքել այն։ 

Այս գործով հաջորդ դատական նիստը տեղի կունենա ապրիլի 26-ին։ 

3. Տեղեկություններ ստանալու եւ տարածելու իրավունքի խախտումներ

2018թ. առաջին եռամսյակի ընթացքում ԽԱՊԿ-ն արձանագրեց տեղեկություններ ստանալու եւ տարածելու իրավունքի խախտումների 14 փաստ, ինչը 9-ով ավելի է անցյալ տարվա նույն ժամանակահատվածի համեմատությամբ։ Այդ խախտումներից 4-ի դեպքում է միայն հայց ներկայացվել դատարան։ Դրանք, ինչպես նաեւ նախկինում գրանցվածների նոր զարգացումները ներկայացնում ենք ստորեւ՝ ժամանակագրական կարգով։ 

Հունվարի 8-ին «Իրազեկ քաղաքացիների միավորում» ՀԿ-ն հայց է ներկայացրել ՀՀ վարչական դատարան՝ ընդդեմ Երևանի քաղաքապետարանի։ Դրա առիթը կազմակերպության նախկին գործադիր տնօրեն Տաթևիկ Քերոբյանի՝ 2017 թ. հոկտեմբերի 9-ին և հայցվորի ներկայացուցիչ՝ «Իրավաբանության արվեստը» փաստաբանական գրասենյակի տնօրեն Էդգար Հակոբյանի 2017 թ. հոկտեմբերի 24-ին և նոյեմբերի 15-ին քաղաքապետարանին ուղղված գրավոր հարցումներին ոչ լիարժեք պատասխանի տրամադրումն է։ ՀԿ-ն խնդրել է տեղեկացնել, թե Երևանի քաղաքապետարանի արտաքին ձևավորման և գովազդի վարչությունը «Կոչված և զորակոչված մեկ նպատակի» բովանդակությամբ վահանակները դիտարկե՞լ է որպես սոցիալական գովազդ, եթե այո՝ ապա արդյո՞ք այն բխում է որևէ փաստաթղթից։ Գրավոր հարցմանը քաղաքապետարանից պատասխանել են մասնակի: 

Հունվարի 15-ին գործն ընդունվել է վարույթ։ Առաջին նախնական դատական նիստը նշանակվել է հունիսի 14-ին։

Հունվարի 11-ին Երեւանի քաղաքապետ Տարոն Մարգարյանը ՀՀ կառավարության նիստին երկու նախագիծ ներկայացնելուց հետո շենքի այլ հատվածում ասուլիս է հրավիրել, որին մասնակցել են միայն հեռուստաընկերությունների եւ որոշ կայքերի լրագրողներ
։ Կառավարությունում հավատարմագրված մյուս լրագրողները, որոնք այդ ընթացքում լրատվական սրահում են աշխատելիս եղել, տեղեկատվության եւ հասարակայնության հետ կապերի վարչության պետ Զոյա Բարսեղյանից հետաքրքրվել են, թե ինչպե՞ս է ստացվել, որ քաղաքապետի ճեպազրույցին ԶԼՄ-ների ներկայացուցիչների միայն մի մասն է մասնակցել։ Զոյա Բարսեղյանը պատասխանել է, որ ցուցակը կազմել է քաղաքապետարանի տեղեկատվության եւ հասարակայնության հետ կապերի վարչության պետ Արթուր Գեւորգյանը և առաջարկել է կապ հաստատել նրա հետ։ Սակայն վերջինս անհասանելի է եղել եւ չի պարզաբանել խտրական վերաբերմունքի պատճառը։ 

Հունվարի 11-ին «Հայկական ժամանակ» օրաթերթի թղթակից Տիրայր Մուրադյանը տեղեկություն ստանալու գրավոր հարցմամբ դիմել է ՀՀ Ազգային անվտանգության ծառայության տնօրեն Գեորգի Կուտոյանին։ Լրագրողը հետաքրքրվել է՝ արդյո՞ք 2018-ի հունվարի առաջին 5 օրերին ՀՀ նախագահ Սերժ Սարգսյանը բացակայել է Հայաստանից։ ԱԱԾ-ից պատասխանել են օրենքով սահմանված 5-օրյա ժամկետի խախտմամբ՝ ընդ որում տեղեկատվության տրամադրումը մերժել են՝ պատճառաբանելով, թե այն պարունակում է անձնական կյանքի տվյալներ և խախտում է մարդու անձնական կյանքի գաղտնիությունը։ Մինչդեռ այս փաստարկը ընդունելի կարող էր համարվել, եթե խոսքը շարքային քաղաքացու մասին լիներ, իսկ բարձրաստիճան պաշտոնյայի, մանավանդ՝ պետության ղեկավարի մասին տեղեկությունները հանրային նշանակություն ունեն, եւ ԶԼՄ-ների հետաքրքրվելը դրանցով միանգամայն հիմնավորված է։ 

Հունվարի 12-ին ՀՀ վարչական դատարանում տեղի է ունեցել «Lragir.am»-ի թղթակից Թեհմինե Ենոքյանն ընդդեմ ՀՀ հատուկ քննչական ծառայության գործով առաջին նախնական դատական նիստը։

Հիշեցնենք, որ 2013 թ. դեկտեմբերի 1-ին լրագրողը Երևանի Արշակունյաց պողոտայում գտնվող վերանցման հատվածում լուսաբանել է խաղաղ ցուցարարների կազմակերպած բողոքի ակցիան։ Ավարտից հետո քաղաքացիական հագուստով 5 անձինք՝ ներկայանալով որպես ոստիկանության աշխատակիցներ, լրագրողին ցուցարարների հետ բերման են ենթարկել ՀՀ ոստիկանության Երեւանի վարչության Շենգավիթի բաժին։ Այս փաստի առնչությամբ հաղորդում է ներկայացվել իրավասու մարմնին եւ նյութեր են նախապատրաստվել։ 2017 թ. հունիսի 26-ին Թեհմինե Ենոքյանի ներկայացուցիչ, փաստաբան Արամազդ Կիվիրյանը դիմել է Հատուկ քննչական ծառայություն՝ խնդրելով տրամադրել այդ նյութերի պատճենները, սակայն ՀՔԾ-ն հրաժարվել է դրանք տրամադրել։ 

Այս գործով հաջորդ նիստը նշանակվել է ապրիլի 11-ին։ 

Հունվարի 17-ին ՀՀ վարչական դատարանում տեղի ունեցավ «Հետաքննող լրագրողներ» ՀԿ-ն ընդդեմ ՀՀ արդարադատության նախարարության Քրեակատարողական վարչության գործով հերթական դատական նիստը։ 

Հիշեցնենք, որ հայցի առիթը «Հետք» էլեկտրոնային պարբերականի` 2017թ. մայիսի 15-ին Քրեակատարողական վարչությանն ուղղված գրավոր հարցմանը լիարժեք պատասխան չտրամադրելն է։ Լրատվամիջոցը ակնկալում էր ստանալ բոլոր քրեակատարողական հիմնարկներում պատրաստված, սակայն չսպառված սնունդի, դրանից առաջացած թափոնների իրացման, թափոնները դուրս բերող ընկերության հետ կնքված պայմանագրերի, սնունդից հրաժարված անձանց վերաբերյալ տեղեկություններ (մանրամասները՝ ԽԱՊԿ 2017 թ. տարեկան զեկույցում, տե՛ս www.khosq.am կայքի «Զեկույցներ» բաժնում)։ 

Գործով վճռի հրապարակման օր է նշանակվել ապրիլի 4-ը։ 

Հունվարի 29-ին «Իրազեկ քաղաքացիների միավորում» ՀԿ  ծրագրերի համակարգող Դանիել Իոաննիսյանը գրավոր հարցմամբ դիմել է Երևանի քաղաքապետարանին՝ խնդրելով տրամադրել Երևանի ծննդատներում 2018 թվականի հունվար ամսվա ընթացքում ծնված տղաների և աղջիկների քանակը՝ ըստ օրերի: 

Քաղաքապետարանը մերժել է տրամադրել տեղեկատվությունը՝ նշելով, թե այն իր իրավասություններից դուրս է։ Մարտի 2-ին Դանիել Իոաննիսյանը հայց է ներկայացրել ՀՀ վարչական դատարան՝ ընդդեմ Երևանի քաղաքապետարանի՝ տեղեկատվություն տրամադրելուն պարտավորեցնելու պահանջով։ Մարտի 12-ին գործն ընդունվել է վարույթ։ Առաջին նախնական դատական նիստը նշանակվել է հունիսի 20-ին։ 

Հունվարի 30-ին «Իրազեկ քաղաքացիների միավորում» ՀԿ ծրագրերի համակարգող Դանիել Իոաննիսյանը գրավոր հարցմամբ դիմել է ՀՀ արտաքին գործերի նախարար Էդվարդ Նալբանդյանին՝ խնդրելով տրամադրել տեղեկություններ, թե նախարարի նախկին խորհրդական Ռուբեն Թաթուլյանը երբ է ունեցել դիվանագիտական անձնագրեր։ Հարցմանը պատասխանել են փետրվարի 12-ին՝ օրենքով սահմանված 5-օրյա ժամկետի խախտմամբ։ Պատասխանում նշել են, որ գաղտնի լինելու և հրապարակման ենթակա չլինելու հիմքով մերժում են տվյալների տրամադրումը։ Դանիել Իոաննիսյանը կրկնակի հարցում է ուղարկել՝ պարզաբանելով, որ տեղեկատվությունը ենթակա է տրամադրման, սակայն կրկին մերժում է ստացել: 

Փետրվարի 2-ին ՀՀ վարչական դատարանում տեղի ունեցավ Ժուռնալիստների «Ասպարեզ» ակումբի խորհրդի նախագահ Լևոն Բարսեղյանն ընդդեմ «Հայաստանի պատմության թանգարան» ՊՈԱԿ-ի տնօրեն Գրիգոր Գրիգորյանի գործով հերթական դատական նիստը։ 

Հիշեցնենք, որ 2017 թ. մայիսի 10-ին Լևոն Բարսեղյանը գրավոր հարցմամբ դիմել է Գրիգոր Գրիգորյանին՝ ցանկանալով թանգարանի մասին մի շարք տեղեկություններ ստանալ։ Սակայն ՊՈԱԿ-ի տնօրենը չի պատասխանել հարցմանը՝ այդկերպ խախտելով «Տեղեկատվության ազատության մասին» ՀՀ օրենքը (մանրամասները՝ ԽԱՊԿ 2017 թ. տարեկան զեկույցում, տե՛ս www.khosq.am կայքի «Զեկույցներ» բաժնում)։ 

 Այս գործով դատական նիստ է տեղի ունեցել նաև մարտի 5-ին։ Հաջորդ նիստը նշանակվել է ապրիլի 12-ին։

Փետրվարի 8-ին «Լրագրողներ հանուն ապագայի» ՀԿ նախագահ Սուրեն Դեհերյանը տեղեկություն ստանալու գրավոր հարցմամբ դիմել է Երևանի քաղաքապետարանի տեղեկատվության և հասարակայնության հետ կապերի վարչության պետ Արթուր Գևորգյանին՝ խնդրելով իրեն տրամադրել տեղեկություններ քաղաքապետարանի ենթակայության տակ գտնվող երաժշտական և արվեստի դպրոցների քանակի, վարձավճարների բարձրացման, հաճախող երեխաների քանակի, ինչպես նաև քաղաքապետարանի 2018 թ. բյուջեից  սաների վարձավճարների փոխհատուցման գումարի վերաբերյալ։  

Գրավոր հարցման պատասխանը Սուրեն Դեհերյանն ստացել է օրենքով սահմանված 5-օրյա ժամկետի խախտմամբ եւ միայն այն բանից հետո, երբ «Ֆեյսբուք» սոցիալական ցանցում գրառում է կատարել հարցմանը չպատասխանելու մասին՝ նշելով Արթուր Գևորգյանի անձնական և քաղաքապետարանի էջերը։

Փետրվարի 8-ին «Իրազեկ քաղաքացիների միավորում» ՀԿ-ն տեղեկություն ստանալու գրավոր հարցմամբ դիմել է ՀՀ էներգետիկայի ենթակառուցվածքների և բնական պաշարների նախարար Աշոտ Մանուկյանին։ Կազմակերպության ծրագրերի համակարգող Դանիել Իոաննիսյանը հետաքրքրվել է, թե Ջրային տնտեսության պետական կոմիտեն ի՞նչ ուսումնասիրություն է կատարում Եղվարդի ջրամբարի կառուցման նպատակահարմարությունը պարզելու համար և արդյո՞ք այդ առումով եղել են քննարկումներ։ 

Նախարարությունը մերժել է տրամադրել տեղեկությունը՝ հրապարակման ենթակա չլինելու հիմքով։ Իոաննիսյանը կրկնակի հարցում է ուղարկել։ Մարտի 5-ին նախարարությունը տրամադրել է պահանջվող տեղեկատվությունը։  

Փետրվարի 8-ին «Factor.am» լրատվական կայքի թղթակից Սյուզան Սիմոնյանը  գրավոր հարցմամբ դիմել է ՀՀ նախագահի աշխատակազմի հասարակայնության և տեղեկատվության միջոցների հետ կապերի վարչության պետ Մերի Հարությունյանին՝ խնդրելով տեղեկատվություն ՀՀ նախագահի հրամանագրով ներում շնորհված անձանց մասին։ Նախագահի աշխատակազմից հարցմանը պատասխանել են ոչ լիարժեք
։ Մասնավորապես, նշել են ներում շնորհված դատապարտյալների քանակը, սակայն չեն տրամադրել նրանց ցուցակը՝ պատճառաբանելով, որ այն պարունակում է անձնական կյանքի վերաբերյալ տվյալներ։   

Մարտի 13-ին «Factor.am»-ի հիմնադիր «Ֆակտոր» տեղեկատվական կենտրոն-ը հայց է ներկայացրել ՀՀ վարչական դատարան՝ ընդդեմ ՀՀ նախագահի աշխատակազմի հասարակայնության և տեղեկատվության միջոցների հետ կապերի վարչության պետ Մերի Հարությունյանի՝ տեղեկություն տրամադրելուն պարտավորեցնելու պահանջով։ Մարտի 20-ին հայցադիմումն ընդունվել է վարույթ: Առաջին նախնական դատական նիստ է նշանակվել ապրիլի 23-ին: 

Փետրվարի 12-ին «ՍիվիլՆեթ» լրատվական կայքի թղթակից Ալինա Նիկողոսյանը գրավոր հարցմամբ դիմել է ՀՀ բնապահպանության նախարար Արծվիկ Մինասյանին։ Լրագրողը հետաքրքրվել է, թե նախարարությունը փորձաքննական հետազոտություն արե՞լ է Թեղուտի պոչամբարից Շնող գետ արտահոսքի վերաբերյալ։ Նա հետաքրքրվել է նաև, թե Թեղուտի հանքավայրի պոչամբարի հատվածում ե՞րբ են իրականացվել բնապահպանական հետազոտություններ։ Գրավոր հարցումը մնացել է անպատասխան: 

Մարտի 5-ին «Հայկական ժամանակ» թերթի թղթակից Նարեկ Կիրակոսյանը տեղեկատվություն ստանալու գրավոր հարցմամբ դիմել է Վատիկանում ՀՀ արտակարգ եւ լիազոր դեսպան Միքայել Մինասյանին։ Լրագրողը հետաքրքրվել է՝ իրականությանը համապատասխանո՞ւմ են այն տեղեկությունները՝ համաձայն որոնց Մինասյանը դիմում է ներկայացրել ՀՀ նախագահին՝ Վատիկանում ՀՀ դեսպանի պաշտոնից հրաժարվելու մասին, ինչպես նաև այն, որ Հայաստանի Հանրապետական կուսակցությունը հենց նրան է առաջադրելու ՀՀ վարչապետի պաշտոնում: 

Լրագրողի հարցումը մնացել է անպատասխան: 

Մարտի 5-ին «Լրագրողներ հանուն ապագայի» ՀԿ նախագահ Սուրեն Դեհերյանը գրավոր հարցմամբ դիմել է ՀՀ արտակարգ իրավիճակների նախարար Դավիթ Տոնոյանին՝ խնդրելով տրամադրել  ՀՀ տարածքում շահագործվող վերելակների վերաբերյալ 2017թ. վիճակագրությունը` ուղարկած նամակին կցված Excel ֆայլում նշված տվյալների ձեւաչափով։ ՀԿ-ի ղեկավարը նաև հետաքրքրվել է, թե երբ է իրականացվել բազմաբնակարան բարձրահարկ շենքերի վերելակների վերջին փորձաքննությունը, ո՞ր երկրների արտադրության վերելակներն են շահագործվում Երեւանում։ 

Գրավոր հարցումը մնացել է անպատասխան։ 

Մարտի 12-ին «Tert.am» լրատվական կայքի թղթակից Հակոբ Ասլանյանը տեղեկություն ստանալու գրավոր հարցմամբ դիմել է ՀՀ աշխատանքի և սոցիալական հարցերի նախարարի մամուլի քարտուղար Անուշ Դանիելյանին՝ խնդրելով տրամադրել տեղեկություններ՝ փոստային ծառայությունների ոլորտում նախարարության կատարած գնումների վերաբերյալ։

Հարցումը մնացել է անպատասխան։

Մարտի 14-ին «Araratnews.am» լրատվական կայքի թղթակից Սոնա Դավթյանը տեղեկություն ստանալու գրավոր հարցմամբ դիմել է Կոտայքի մարզպետ Կարապետ Գուլոյանին։ Լրագրողը հետաքրքրվել է, թե ո՞ր օրենքով է մարզպետարանը 1988 թվականի Սպիտակի երկրաշարժի հետևանքով իր տունը կորցրած Կարինե Մուրադյանից 3 մլն դրամ պահանջում վագոն-տնակի սեփականաշնորհման համար:

Հարցումը մնացել է անպատասխան։ 

Մարտի 23-ին «Իրազեկ քաղաքացիների միավորում» ՀԿ-ն հայց  է ներկայացրել  ՀՀ վարչական դատարան՝ ընդդեմ ՀՀ էներգետիկայի ենթակառուցվածքների և բնական պաշարների նախարար Աշոտ Մանուկյանի՝ տեղեկատվություն տրամադրելուն պարտավորեցնելու պահանջով։ Կազմակերպության ծրագրերի համակարգող Դանիել Իոաննիսյանը տեղեկություն ստանալու գրավոր հարցմամբ դիմել էր նախարարին՝ խնդրելով տրամադրել գաղտնագրված տեղեկությունների գերատեսչական ցանկը: Սակայն նախարարությունից մերժել են՝ նշելով, որ այն գաղտնիք է պարունակում: 

ԶԼՄ-ՆԵՐԻ ՈՒ ԼՐԱԳՐՈՂՆԵՐԻ ԳՈՐԾՈՒՆԵՈՒԹՅԱՆՆ ԱՌՆՉՎՈՂ ԱՅԼ ԻՐԱԴԱՐՁՈՒԹՅՈՒՆՆԵՐ

Հունվարի 31-ին եւ փետրվարի 1-ին ՀՀ ոստիկանության Կապանի բաժնում «Սյունյաց երկիր» թերթի խմբագիր Սամվել Ալեքսանյանի դեմ թվով 3 քրեական գործ է հարուցվել: Փետրվարի 5-ին Քննչական կոմիտեն որոշում է կայացրել 3 քրեական գործերը միացնել եւ մեկ վարույթում քննել։

Քրեական գործերից երկուսը հարուցվել են ՀՀ քրեական օրենսգրքի 182-րդ հոդվածի 1-ին մասի հատկանիշներով (այն է՝ շորթում)՝ Կապանի երեք դպրոցների տնօրենների եւ մեկ բնակչի հաղորդումների հիման վրա: Մեկը՝ ՀՀ քրեական օրենսգրքի 140-րդ հոդվածի 1-ին մասի հատկանիշներով (այն է՝ «Անձին սեռական հարաբերության կամ սեքսուալ  բնույթի, այդ թվում՝ համասեռական գործողություններ կատարելուն հարկադրելը)՝ քաղաքացի Մանյա Ծատրյանի՝ ոստիկանությանը տված հայտարարության հիմքով, ըստ որի՝ խմբագիրը ժամանակին սեռական ոտնձգության փորձ է կատարել իր նկատմամբ: 


Իր հերթին Սամվել Ալեքսանյանը փետրվարի 19-ին հայց է ներկայացրել  Սյունիքի մարզի ընդհանուր իրավասության դատարան՝ ընդդեմ Մանյա Ծատրյանի, զրպարտող տեղեկությունը հերքելու, նրա պատվին, արժանապատվությանը և գործարար համբավին պատճառված վնասը փոխհատուցելու պահանջով։ Փետրվարի 22-ին հայցադիմումն ընդունվել է վարույթ։ Գործով նախնական դատական նիստ է տեղի ունեցել մարտի 23-ին։ Հաջորդ նիստը նշանակվել է մայիսի 11-ին։ 

Ի դեպ, 2017-ին էլ Սյունիքի մարզպետ Վահե Հակոբյանն էր հայց ներկայացրել Սյունիքի մարզի ընդհանուր իրավասության դատարան (Մեղրիի նստավայր)՝ ընդդեմ «Սյունյաց երկիր» թերթի հիմնադիր «Սյունյաց Աշխարհ» ՍՊԸ-ի։ Պատվին և արժանապատվությանը պատճառված վնասի հատուցման և հերքման պարտավորեցնելու պահանջներով այդ հայցադիմումի առիթը 2017 թ. սեպտեմբերի 19-ին «Syuniacyerkir.am» կայքում  հրապարակված «Վահե Հակոբյանը ստել է. հայտարարագրում նշված տեղեկությունները եւ նրա ֆինանսական հոսքերն իրար չեն համընկնում, ինչը վկայում է հնարավոր կոռուպցիայի մասին» վերտառությամբ հոդվածն է։ Այս գործով դատական նիստեր են կայացել փետրվարի 2-ին և մարտի 12-ին։ Հաջորդ նիստը նշանակվել է մայիսի 15-ին։ 

(((
Զեկույցը պատրաստվել է «Հանուն ժողովրդավարության՝ ազգային հիմնադրամի» (NED, ԱՄՆ) աջակցությամբ իրականացվող՝ Խոսքի ազատության պաշտպանության կոմիտեի ծրագրի շրջանակներում: Զեկույցում տեղ գտած տեսակետները եւ գնահատականները ԽԱՊԿ-ինն են եւ կարող են չհամընկնել «Հանուն ժողովրդավարության՝ ազգային հիմնադրամի» տեսակետների եւ դիրքորոշումների հետ:   
� «Կառավարության նիստի օրակարգ», «e-gov.am», նոյեմբերի 16, 2017 թ., � HYPERLINK "https://www.e-gov.am/sessions/archive/2017/11/16/" �https://www.e-gov.am/sessions/archive/2017/11/16/� 


� «ՀՔԾ-ն կարճել է լրագրողին հարվածելու համար Ռուբիկ Հակոբյանի դեմ հարուցված քրեական գործը. լրագրողը կբողոքարկի որոշումը», «Արմենպրես», փետրվարի 9, 2017, �HYPERLINK "https://www.armenpress.am/arm/news/878103/hqts-n-kartchel-e-lragroxin-harvatselu-hamar-rubik-hakobyani.html"�https://www.armenpress.am/arm/news/878103/hqts-n-kartchel-e-lragroxin-harvatselu-hamar-rubik-hakobyani.html� 


� «ԱԺ ընտրությունների ժամանակ լրագրողների աշխատանքը խոչընդոտելու գործով տարեց կնոջ նկատմամբ հետախուզում հայտարարվեց՝», «Հետք», փետրվարի 5, 2018, �HYPERLINK "http://hetq.am/arm/news/85516/azh-yntrutyunneri-zhamanak-lragroxneri-ashkhatanqy-khochyndotelu-gortsov-tarec-knoj-nkatmamb-hetakhuzum-haytararvec.html"�http://hetq.am/arm/news/85516/azh-yntrutyunneri-zhamanak-lragroxneri-ashkhatanqy-khochyndotelu-gortsov-tarec-knoj-nkatmamb-hetakhuzum-haytararvec.html� 


� «Լրագրողի մասնագիտական գործունեությանը խոչընդոտելու դեպքի առթիվ հարուցված քրեական գործը մեղադրական եզրակացությամբ ուղարկվել է դատարան», ՀՀ դատախազություն, փետրվարի 23, �HYPERLINK "http://www.prosecutor.am/am/mn/7036/"�http://www.prosecutor.am/am/mn/7036/� 


� «Վանաձորում լրագրողին գետնին են տապալել, երբ նկարահանում էր ասֆալտապատումը անձրևի ժամանակ», «Ազատություն», սեպտեմբերի 30, 2017, �HYPERLINK "https://www.azatutyun.am/a/28766203.html"�https://www.azatutyun.am/a/28766203.html� 


� «Լրագրողների աշխատանքի սահմանափակումներ՝ Վանաձորում լրագրողի աշխատանքի խոչընդոտման գործով դատական նիստին», «Հետք«, մարտի 22, 2018, �HYPERLINK "http://hetq.am/arm/news/86802/lragroxneri-ashkhatanqi-sahmanapakumner-vanadzorum-lragroxi-ashkhatanqi-khochyndotman-gortsov-datakan-nistin.html"�http://hetq.am/arm/news/86802/lragroxneri-ashkhatanqi-sahmanapakumner-vanadzorum-lragroxi-ashkhatanqi-khochyndotman-gortsov-datakan-nistin.html� 


� «Պարզաբանում» անվան տակ վիրավորում են լրագրողին», «Aravot.am», փետրվարի 8, 2018 թ. , �HYPERLINK "http://www.aravot.am/2018/02/08/935799/"�http://www.aravot.am/2018/02/08/935799/� 





 


� «Տղա ըլնեիր՝ կտայի մռութդ կջարդեի, նոր կիմանայիր». Հանձնաժողովի անդամը՝ «Առավոտի» լրագրողին (Տեսանյութ)», «Aravot.am», մայիսի 14, 2017, �HYPERLINK "http://www.aravot.am/2017/05/14/885340/"�http://www.aravot.am/2017/05/14/885340/� 


� «Աշխատանքից ազատվել է Վանաձորի թիվ 8 դպրոցի տնօրենը», «Hraparak.am», հոկտեմբերի 4, 2013, �HYPERLINK "https://www.hraparak.am/posts/591fb734e3d84d0d37fd972c/%D5%A1%D5%B7%D5%AD%D5%A1%D5%BF%D5%A1%D5%B6%D6%84%D5%AB%D6%81-%D5%A1%D5%A6%D5%A1%D5%BF%D5%BE%D5%A5%D5%AC-%D5%A7-%D5%BE%D5%A1%D5%B6%D5%A1%D5%B1%D5%B8%D6%80%D5%AB-%D5%A9%D5%AB%D5%BE-8-%D5%A4%D5%BA%D6%80%D5%B8%D6%81%D5%AB-%D5%BF%D5%B6%D6%85%D6%80%D5%A5%D5%B6%D5%A8"�https://www.hraparak.am/posts/591fb734e3d84d0d37fd972c/%D5%A1%D5%B7%D5%AD%D5%A1%D5%BF%D5%A1%D5%B6%D6%84%D5%AB%D6%81-%D5%A1%D5%A6%D5%A1%D5%BF%D5%BE%D5%A5%D5%AC-%D5%A7-%D5%BE%D5%A1%D5%B6%D5%A1%D5%B1%D5%B8%D6%80%D5%AB-%D5%A9%D5%AB%D5%BE-8-%D5%A4%D5%BA%D6%80%D5%B8%D6%81%D5%AB-%D5%BF%D5%B6%D6%85%D6%80%D5%A5%D5%B6%D5%A8� 


� «Վանաձորցի ուսուցչուհին հարկադիր պարապուրդի դիմաց 12 միլիոն դրամ է ստացել», «Hraparak.am», դեկտեմբերի 5, 2013, �HYPERLINK "https://www.hraparak.am/posts/591fb531e3d84d0d37fd8835/%D5%BE%D5%A1%D5%B6%D5%A1%D5%B1%D5%B8%D6%80%D6%81%D5%AB-%D5%B8%D6%82%D5%BD%D5%B8%D6%82%D6%81%D5%B9%D5%B8%D6%82%D5%B0%D5%AB%D5%B6-%D5%B0%D5%A1%D6%80%D5%AF%D5%A1%D5%A4%D5%AB%D6%80-%D5%BA%D5%A1%D6%80%D5%A1%D5%BA%D5%B8%D6%82%D6%80%D5%A4%D5%AB-%D5%A4%D5%AB%D5%B4%D5%A1%D6%81-12-%D5%B4%D5%AB%D5%AC%D5%AB%D5%B8%D5%B6-%D5%A4%D6%80%D5%A1%D5%B4-%D5%A7-%D5%BD%D5%BF%D5%A1%D6%81%D5%A5%D5%AC"�https://www.hraparak.am/posts/591fb531e3d84d0d37fd8835/%D5%BE%D5%A1%D5%B6%D5%A1%D5%B1%D5%B8%D6%80%D6%81%D5%AB-%D5%B8%D6%82%D5%BD%D5%B8%D6%82%D6%81%D5%B9%D5%B8%D6%82%D5%B0%D5%AB%D5%B6-%D5%B0%D5%A1%D6%80%D5%AF%D5%A1%D5%A4%D5%AB%D6%80-%D5%BA%D5%A1%D6%80%D5%A1%D5%BA%D5%B8%D6%82%D6%80%D5%A4%D5%AB-%D5%A4%D5%AB%D5%B4%D5%A1%D6%81-12-%D5%B4%D5%AB%D5%AC%D5%AB%D5%B8%D5%B6-%D5%A4%D6%80%D5%A1%D5%B4-%D5%A7-%D5%BD%D5%BF%D5%A1%D6%81%D5%A5%D5%AC� 


� «ԱՄՆ դեսպանատունը դատապարտում է «Մեդիալաբի» խմբագրին ուղղված սպառնալիքները», «Ազատություն» ռ/դ, փետրվարի 5, 2018 թ, �HYPERLINK "https://www.azatutyun.am/a/29018911.html"�https://www.azatutyun.am/a/29018911.html� 

